
2-бет. 

«

ЕГІН – 2019

№136 
(19814)Қызылорда облыстық қоғамдық-саяси газет

12 қыркүйек  /БЕЙСЕНБІ / 2019 жыл 

1929 жылдың 1 шілдесінен шығады

www.facebоok.com/syrboyi.kz/ https://twitter.com/syrboyi www.instagram.com/syrboyikz

МӘМІЛЕ ӘЛЕУМЕТТІК МӘСЕЛЕ

ДЕНСАУЛЫҚ

Айсәуле ҚАРАПАЕВА.

СҰХБАТЖОЛДАУ ТАНЫМНАЗАР

Ветеринария – халық 
денсаулығының кепілі

Жас келсе, іске! Бір өзеннің арнасымыз, 
бір атаның баласымыз

Елдің рухын
жаңа деңгейге көтереді

Бұл күні жергілікті дәрі
герлер облыстық медицина 
орталығының рентгенэндо
васкулярлы хирургия бөлі
мінің меңгерушісі Нұрлан 
Исмаиловтың жетекшілігімен 
4 науқасқа ота жасады. Опе
рация үстінде білікті ма
ман аудандық аурухана 
дәрігерлері Кенесары Бас
паев, Аян Қазиұлы, фельд
шер Қасқырбай Молдабаев, 
мейіркеш Әлия Сүлейменова, 
рентген лаборанты Ғалымжан 
Жайылқановтарға бар білгенін 
үйретті.

«Ангиограф» медициналық 
аппараты елімізде аудандық 
деңгейде алғаш рет Қаза лыда 
орнатылып отыр. Ангио
графиялық зерттеу арқылы 
жүректің ишемиялық ау

руын жіті инфаркт кезінде 
анықтауға, бітелген жүрек та
мырларын  ашуға мүмкіндік 
бар. Стент жүректің жұмысын 
қайта қалпына келтіріп, 
науқастардың өмірін сақтап, 
ұзартуға көп септігін тигізеді. 
Осы аппараттың көмегімен 
енді біздің дәрігерлер Арал, 
Қармақшы аудандары мен 
Байқоңыр қаласының тұр
ғындарына медициналық 
көмек көрсетеді.

Ол үшін тиісті құжаттар 
дайындалып, ауқымды жұ
мыс тар жүргізілді. Дәрі гер
лер А.Сызғанов атындағы 
ұлттық хирургия ғылыми 
орта лығынан қайта даярлау 
курс тарынан өтіп, білімдерін 
жетілдірді. 

«СБ» ақпарат.

Бұл ретте әлі де халық 
арасында алыпқашпа әңгіме 
мен түсінбестік туғызатын 
мәселелер бар. Айталық, егер 
сіз белгіленген 5 санатқа кіретін 
болсаңыз, алайда, несиені 
биылғы жылдың 1 маусымы
нан кейін рәсімдесеңіз, онда 
акцияға ешқандай үміт арта ал
майсыз. Жұртшылықтың банк  
немесе тиісті мекемелердің 
есігін жағалауының тағы бір 
себебі – өз мәртебесін анықтай 
алмауында. Сондайақ, «егер 
осы мекемелерге келіп өтініш 
жазса, ол адамның несиесі 
кешіріледі» деген қате түсінік 
те жоқ емес. Міне, осындай 
білместік пен қисынсыз әңгіме 
халық арасында әртүрлі пікірдің 
туындауына себеп болуда. 
Сондықтан сала мамандары 
БАҚ өкілдеріне арнап, арнайы 
брифинг ұйымдастырды. 

ҚР Еңбек және халықты 
әлеуметтік қорғау министрлігі 
Еңбек, әлеуметтік қорғау 
және көшіқон комитетінің 
облыстағы департамент бас
шысы Төреахмет Жолымбетов 
Президент Жарлығына сәйкес 
несиелерді өтеудің реттілігін 
түсіндіріп өтті. 

– 1 маусымдағы жағдай 
бойынша негізгі борыш пен 
оған есептелетін сыйақыдан 
тұратын өтелетін берешектің 
мөлшері бір қарыз алушыға 
300 мың теңгеден аспауы тиіс. 
Көпбалалы отбасылар, асырау
шысынан айырылғандар, 18 
жастан асқан туабітті мүгедек 
баласы барлар, мемлекеттік 
атаулы әлеуметтік көмек алу
шылар, жетім балалар, атаана
сынан кәмелеттік жасқа дейін 
айырылған, 29 жасқа толмаған 

атаанасының қамқорлығынсыз 
қалған балалардың қарыздары 
өтеледі. Көрсетілген санаттағы 
азаматтардың тізімі 2 289 038 
адамды құрады. Осы ретте жүк
темесінің азаюына үміт тенген 
қазақстандықтар өз де рінің мәр
тебесін egov.kz элек трон дық 
үкімет порталынан, ҚР Еңбек 
және халықты әлеуметтік қорғау 
ми нистрлігінің enbek.gov.kz  
сай ты нан, халыққа қызмет көр
сету орталықтарынан тексе
руге болады. Егер көрсетілген 
санаттарға жатсаңыз, бірақ 
жалпы тізімде болмасаңыз, 111 
бірыңғай нөміріне қоңырау 
шалуға болады. Мемлекет та
рапынан ұйымдастырылған бұл 
акция бір реттік сипатқа ие. Бо
рыш жүктемесін өтеу олардың 
несиелік тарихына кері әсерін 
тигізбейді, яғни, несиесі өтелген 
азаматтар қаржы ұйымдарының 
«қара тізіміне» енбейді, – деді 
департамент басшысы.

«Азаматтарға арналған 
үкімет корпорациясы» КЕ АҚ 
облыстағы филиалының дирек
торы Айдын Қайруллаевтың 
айтуынша, айтылған 5 санатқа 
мәртебеңіз сәйкес келмесе, 
онда табан тоздырып жүгірудің 
қажеті жоқ. Себебі, барлық іс
әрекет Жарлықта көрсетілген 
шеңберде ғана жүзеге асыры
лады. Көпбалалы аналардың 
ішінде баласының үлкені 
кәмелет жасқа толып кетсе, 
бұл жеңілдік оларға тиесілі 
емес. Алайда, олардың 18 жас
тан асқан баласы жоғары оқу 
орнының күндізгі бөлімінде 
оқитын болса, онда сол жерден 
анықтама әкеліп, базаға енгізу 
керек. 

Бұл күндері ауа райының 
қолайлы сәттерін ұтымды 
пайдаланып қалуға тырысқан 
еңбеккерлер ала жаздай күтіп
баптаған егінді ысырапсыз 
жиып алу қамында. 

Қолда бар мүмкіндікті 
тиімді пайдаланып, жаз бен 

күзгі науқандық жұмыстарды 
ұйымшылдықпен атқару – бас
ты талаптардың бірі. Сон
дықтан дала төсін дүбірге 
бөлеген диқандардың қызу 
тірлігі облыстың барлық ауда
нында жүріп жатыр. 

Аймақ басшысы журна
листердің қоғамдық сана 
қалыптастырудағы ролін 
ерекше атап өтіп, өңірдің 
әлеуметтікэкономикалық даму 
көрсеткіштері мен алдағы мін
деттерге тоқталды. 

– Соңғы жылдары Сыр 
өңірі республикада жетекші 
салалардың бәрінде дерлік 
алдыңғы орындардан көрініп 
келеді. 7 ақпан күні Елбасының 
төрағалығымен өткен Қауіп
сіздік Кеңесінде 20192022 
жылдарға арналған Қызылорда 
облысының әлеуметтікэконо
микалық дамуына арналған 
кешенді жоспар жанжақты 
қаралып, маусым айында Үкімет 

оны бекітті. Кешенді жоспар 
іске асырылған жағдайда ішкі 
жалпы өнім көрсеткіші 2 трлн 
62 млрд теңгеге дейін артады, – 
деді облыс әкімі. 

Аймақ басшысы БАҚ 
– қоғамның барометрі, ал 
атқарылған жұмыс пен өңірдің 
тыныстіршілігін халыққа дер 
кезінде жеткізу сала өкілдерінің 
негізгі миссиясы екенін айт
ты. Одан бөлек, цифрлық даму 
кезеңінде жылдам, сапалы әрі 
шынайы ақпарат таратудың 
қиындығын, соған қарамастан 
Сыр журналистерінің кәсіби 
ше берлік көрсетіп келе жат
қанын жеткізді.

БАҚ – қоғамның барометрі
Назерке САНИЯЗОВА.

Сейсенбіде облыс әкімі Қуанышбек Ысқақов жергілікті 
бұқаралық ақпарат құралдарының өкілдерімен кездесті.

Қазалыда 
алғаш рет 
жүрекке
ота жасалды

Қазалы ауданаралық ауруханасында алғаш рет 
жаңа технологиялармен жабдықталған «Ангиограф» 
аппаратының көмегімен жүрек қан тамырларына ота 
жасалды.

Өнімді еңбектің өтеуі
Сыр елінің жер баптаған диқандары күріш 

алқаптарынан өнім жинауға кіріскен. Жұмыс науқанының 
алғашқы күндері облыс бойынша егілген 87,9 мың гек-
тар күріштің әзірге 12 процентке жуығы орылып, 7%-ке 
жуығын бастырып үлгерді. 

Сондайақ, Президент Жол
дауда суармалы жерлердің 
жер көлемін кезеңкезеңмен 
ұлғайту, оның есебінен өнім 
көлемін еселеп арттыру, сыртқа 
өнім шығаруға қолдау көрсету, 
өнім өңдейтін кәсіпорындар 
әлеуетін арттыру, жемшөп ба
засын нығайту мәселелері ту
ралы кеңінен қозғады. 

Иә, Жолдауда бірқатар 
өзекті мәселелер айтылды, 
атқарушы билікке келелі 
міндет тер жүктелді. Шынын 
айтуы мыз керек, Қазақстанның 
агро өнеркәсіп кешенінде бү
гінге дейін де көптеген істер 
тын дырылды. Қазір оларды 
есе лей түсу міндеті қойылып 
отыр.

Соңғы жылдары Қазақ
станда ауыл шаруа шы
лы    ғын, оның ішінде мал 
шаруа    шылығын қолдау бағы
тын да көптеген ісшара
лар атқарылуда. Бұл орайда  
«Агро өнеркәсіптік кешенді 
дамытудың 20172021 жыл
дарға арналған  мем ле кет
тік бағдарламасы» қолға 
алын  ғаны белгілі. Бүгінде 
агроөнеркәсіптік кешен эко
номиканың тұрақты дамып 
келе жатқан салалардың бірі 
ғана емес, сонымен бірге 

бизнес үшін экономикалық 
тұрғыдан тартымды салаға ай
налып отыр. Кейбір есептер
ге жүгінсек, агроөнеркәсіптік 
кешенді дамытуға арналған 
бағдарламаны жүзеге асы
ру арқылы ауыл шаруашы
лығындағы бір жұмысшының 
еңбек өнімділігі 4 млн теңгеге 
дейін 2,5 есеге, қайта өңделген 
өнім экспорты 2,7 млрд АҚШ 
долларына дейін 2,5 есе, ауыл 
шаруашылығының жалпы өнім 
көлемі 2 есеге дейін, саланың 
негізгі капиталына инвести
циялар түсімі 3 есе, тартымды 
несие қаржыларының көлемі 
2021 жылға қарай  2017 жыл 
деңгейіне қарағанда 9 есе 
ұлғаяды деген болжамдар бар. 
Сонымен қатар, бағдарлама 
нәтижесінде 600 мыңнан астам 
жаңа жұмыс орны ашылып, 
айналымға қосымша 500 млн 
гектар жайылым енгізілуі тиіс. 
Одан бөлек сиыр және қой 
өндірісін 600 мың тоннадан 1,6 
млн тоннаға дейін ұлғайтып, 
ірі қара мал етін экспорттау 
бойынша 5 көшбасшы елдер 
қатарына кіруге мүмкіндік бер
мек. 

Қазақ малының еті мен 
сүті молая ма? Жоғарыда 
аталған мәселелер бойынша 

мал шаруашылығының еліміз 
үшін алар орны ерекше. Себебі 
мал шаруашылығы – ауыл 
шаруашылығының тек жал
пы өнім беретін саласы ғана 
емес, халықты маңызды азық
түлікпен қамтамасыз ететін 
негізгі жүйесі. Соңғы жылдары 
мал шаруашылығы өнімдерін 
өндіруде оң өсім байқалады. 
Бірінші жартыжылдықтың қо
рытындысы бойынша мал шар
уа  шылығының жалпы өнімі 
өткен жылдың осы кезеңімен 
салыстырғанда 10,5 процент
ке ұлғайды. Сиыр етін өндіру 
477 мың тоннаны құрады, бұл 
ішкі тұтынудың 98 процентін 
қамтамасыз етеді. 

Жалпы алғанда, өнер кәсіп
тік және отба сы лық үлгідегі 
сүттауар фермаларының са
нын арттыру есебінен қайта 
өңдеу қуаттылығын игеру 
үшін сүт өндіру көлемін 1 млн 
тоннаға ұлғайту жоспарла
нуда.   Өзімізден  артылғаны  
шетелге сиыр еті мен қой етін 
өндіруде, сондайақ экспорт 
көлемін кеңейту үшін ірі қара 
мал мен қойдың аналық ба
сын еселеп өсіру қажеттігі 
туындап отыр. Етті мал 
шаруашылығын дамытудың 
ұзақ мерзімді бағдарламасы 
аясында өткен жылдан бастап 
жеңілдікті шарттармен етті мал 
шаруашылығында отбасылық 
фермерлік шаруашылықтарды 
құруға кредит берудің арнайы 
бағдарламалары іске қосылды. 
2019 жылы 683 отбасылық фер
ма 66,7 мың басқа несие алып, 
42 мың аналық бас ірі қара мал 
әкелді.

ЖОЛДАУ ЖҮГІ

Мал өнімдері 
экспортын ұлғайту – 
өзекті мәселе

Қазақстан Президенті «Сындарлы қоғамдық диалог 
– Қазақстанның тұрақтылығы мен өркендеуінің негізі» 
атты Жолдауында «Ауыл шаруашылығы – біздің негізгі 
ресурсымыз, бірақ оның әлеуеті толық пайдаланылмай 
отыр. Ел ішінде ғана емес, шетелде де сұранысқа ие 
органикалық және экологиялық таза өнім өндіру үшін 
зор мүмкіндік бар» деп атап көрсеткен болатын.

Жолдасбек АҚСАҚАЛОВ.

Бір реттік акция:
Жеңілдік 
кімге тиесілі?

Қыркүйек айы басталғалы еліміздің екінші деңгейлі 
банктері мен халыққа қызмет көрсету орталықтарының 
алды ығы-жығы адамға толы.

ҚР Президенті Қасым-Жомарт Тоқаевтың 26 
маусымдағы Жарлығы өз күшіне енген сәттен бірқатар 
қазақстандықтардың несиесі мемлекет тарапынан өтелуде. 
Бұл процесс дәл қазір қызу жүріп жатыр. Көпшіліктің 
көкейінде «кімдердің несиесі толығымен төленеді» деген 
сауал тұрғаны мәлім.

Коллаж Қ.Оразбаевтік.

Мөлдір ҚАЛЫМБЕТ.

1-бет. 

1-бет. 

1-бет. 

1-бет. 

– Мәселенің анығына жетпей, 
сенсация қуатын тілшілер жоқ емес. 
Мақаланың мазмұнын емес, жеке 
бастың имиджін бірінші орынға 
қоятындар бар. «Айтылған сөз – 
атылған оқ» деген қанатты сөз бар 
қазақта. Түпкілікті зерттелмеген шикі 
ақпаратты жариялаудың артында не 
тұрғанын аға буын өкілдері жастарға 
түсіндіріп, жол көрсеткені жөн, – деді 
аймақ басшысы.

Жиын барысында «Сыр медиа» 
ЖШС бас директоры Аманжол 
Оңғарбаев, «Qyzylorda» телеарнасы 
директорының міндетін атқарушы 
Айсұлу Қасымова, республикалық 
«Ақмешіт ақшамы» газетінің бас ре-
дакторы Сәрсенкүл Биқожа, «Хабар 
24» телеарнасының меншікті тілшісі 
Райхан Тәжібаева пікір білдірді.

2010 жылы құрылған «Сыр ме-
диа» серіктестігі – бүгінде облыстық, 
қалалық, аудандық ресми басылым-
дарды біріктіріп отырған, барлығы 
500-ден астам адам еңбек ететін іргелі 
құрылым. 

– Облыс әкімдігінің қолдауы 
нәтижесінде біз еліміз бойынша өз 
өнімін өз баспаханасынан шығарып, 
өзі тарататын іргелі ұйымға айналдық. 
Аудандық газет редакцияларының 
материалдық-техникалық жағдайын 
жақсарту бағытында нақты шаралар 
жүзеге асырылды. Бұл жақсылықтың 
жаршысына айналған құрылым 
жұмысына оң әсерін тигізді. «Сыр 

медиаға» қарасты басылымдар осы 
күні облыс, республика көлемінде 
үздіксіз жаңалық таратып келеді, – 
деді серіктестіктің бас директоры 
А.Оңғарбаев. 

Серіктестікте тілшілердің тәжіри-
бе алмасуына да барынша жағдай 
жасалған. Аудандық газеттердің 
өкілдері былтыр М.Ломоносов 
атындағы Мәскеу мемлекеттік уни-
верситетінде өткен Х халықаралық 
«БАҚ және бұқаралық коммуника-
ция» ғылыми оқылымына қатысты. 
Сонымен қатар, Нұр-Сұлтан, Алма-
ты қалаларында ұйымдастырылған 
семинар, форумдарда болып, 
әріптестермен байланысты кү шейтті. 

Кездесуде «Әлімсақ» журна лының 
бас редакторы Нұрлан Нұрмаханов 
облыс әкімі жанынан БАҚ жұмысын 
үйлестіру кеңесін құру, ал Сыр-
дария аудандық «Тіршілік тыны-
сы» газетінің тілшісі Балтабай 
 Ордабек ов жас журналистерді қолдау 
мақсатында облыс әкімінің біржолғы 
стипендиясын тағайындау туралы 
ұсыныс білдірді.

«Жастар алда болуы үшін аға 
буынның қолдауы міндетті түрде 
қажет» деген аймақ басшысы тиісті 
сала басшыларына осы бағытта жоба 
әзірлеуді тапсырды. 

– Біз сыннан қашпаймыз. Бірігіп 
жұмыс істеуге дайынбыз. Ең басты-
сы, жарияланған материал қоғамда 
арандатушылық туғызбауы тиіс, – деп 
түйіндеді сөзін облыс әкімі.

БАҚ –
қоғамның 
барометрі

Еңбек көрігін қыздырған 
шаруалардың бүгінгі қарқыны 
жаман емес. Диқан қауымының 
бірлігі мен тынымсыз 
тірлігінің арқасында Жалағаш 
ауданындағы «Сәрке батыр» 
ЖШС-ның күріші биыл да бітік 
шықты. Серіктестік төрағасы 
Қанат Демесіновтің айтуынша, 
биыл шаруашылық 1450 гектар 
жерге күріш, 825 гектар жерге 
ескі және жаңа жоңышқа екті. 
Мұнда барлығы 150-ге жуық 
адам еңбек етеді. Егін жинау 
науқанына су жаңа жатка, ком-
байндар мен астық тасымал-
дайтын техникалар тартылып, 
қырман басындағылар екі ауы-
сыммен жұмыс істеп келеді. 

Шаруашылық тізгінін қолға 
алған Қ.Демесінов – Сыр са-
лысын жинауда рекордтық 
өнім алған еңбек озаты. Биыл 

да қырман басындағылар мол 
өнімге қол жеткізуге талпынып 
отыр. 

– Егін бітік шықса, ол – ел 
несібесі. Қазіргі таңда күріш 
алқабында жұмыс қыза түсті. 
Диқан қауымы да аянбай 
еңбек етуде. Бізде негізі үш 
бригада бар. Оларға Пернебай 
Қарамендиев, Сайлау Аман-
жолов, Еркебұлан Кенжебеков 
жетекшілік етеді. Күріштің 
шығымы жаман емес. Бұйырса, 
биыл жылдағыдан мол өнім 
алуды көздеп отырмыз, – дейді 
серіктестік басшысы. 

Егістіктегілер күзгі жиын-
те рім науқанын қазан айының 
ал ғашқы күндері толық аяқ-
тауды межелеудеміз. Бір қуа -
нар  лығы, биыл атыздағы кү-
ріш  тің әр сабағы алтын дәнді 
кө тере алмай төгіліп тұр. Ендігі 
мақ сат – Жер-ананың ризық-

не   сі бе сін шашпай-төкпей 
жиып алу. 

Аудандағы «Ерәлі» ша-
руа қожалығының төрағасы 
Әліби Бекжанов биыл 1280 
гектар күріш еккенін айт-
ты. Оның ішінде 20 гектарға 
жергілікті ғалымдар шығарған 
«Сыр сұлуы» сорты егілген. 
Оны ору аяқталып келеді. 
Шаруашылықта негізгі күріш 
сорттары – «Лидер» және 
«Янтарь». Оларды жинау 10 
қыркүйекте басталып кетті. 

– Ораққа 20 техника дай-
ын. Оның 8-і комбайн, 3-уі 
«Макдональд» жаткасы. Жа-
нар-жағармай жеткізіп беру ші 
оператор «Нефть-Транс Қы-
зылорда» өз қызметін мүл тік-
сіз орындауда, – дейді шаруа-
шылық төрағасы.

Қазалы ауданы Ақтан батыр 
ауылындағы «Сыр маржаны» 

ЖШС-ның күріш алқабындағы 
алғашқы орақ түсу рәсіміне 
аудан әкімі Мұрат Ергешба-
ев қатысты. Биылғы егіске 
сақадай сай әзірлікпен келген 
сырмаржандықтар дала төсін 
еңбек дүбіріне бөледі. 

Сырдария ауданы А.Тоқ-
мағанбетов ауылындағы 
«А.Тоқ  ма  ғанбетов Жер» се-
рік тестігі 2003 жылдың на-
урыз айында құрылған. 
Серіктестікте 120 адам еңбек 
етеді. Биыл ораққа 1 комбайн, 
2 жатка, 2 ХТЗ, 4 МТЗ және 2 
ауыл шаруашылығы машинасы 
қатысады. 

Аудан әкімі Руслан 
Рүстемов шарада шаруаларды 
егін орағының басталуымен 
құт тықтады. 

– Бүгін – ерекше күн. Жаз 
бойы баптаған күрішке орақ 
түсіп, егіншілердің төккен тері 
мен еткен еңбегі өз жемісін 

береді. Бұл – нағыз еңбектің 
мерекесі. Ал, еңбек ұғымы 
– бәрі мізге ортақ құндылық. 
Сол себепті, баршаңызды 
шын жүректен егін жинау жұ-
мыс тарының басталуымен 
құттықтаймын. Әлемде күріш-
тен мол өнім алу бойынша  ре-
кордтық көрсеткішке қол жет-
кізген дала академигі Ыбырай 
Жақаевтан «Рекордтық өнім 
алудың құпиясы қандай?» 
деп сұрағанда, даңғайыр ди-
қан «Алдымен еңбек, содан 
соң еңбек және еңбек» депті. 
Ең бектеріңіз жемісті болсын! 
Қамба алтын дәнге толсын! – 
деді Р.Рүстемов.

«Егінші – мәрт, жер – жо-
март» деген бабаларымыз. 
Мәрт егіншілерге жомарт 
жер мол өнім сыйлайды деген 
үмітіміз бар. 

«СБ» ақпарат.

Семинардың негізгі ауди-
ториясы  Жамбыл, Алматы, 
Түркістан облыстарынан кел-
ген мемлекеттік қызметшілер, 
құқық қорғау органдарының 
қыз меткерлері, өңірлердегі 
ҚХА хатшылығының маман-
дары мен этномәдени бірлестік 
өкілдері болды. Жиында Прези-
дент Қасым-Жомарт Тоқаевтың 
«Сындарлы қоғамдық диалог 
– Қазақстанның тұрақтылығы 
мен өркендеуінің негізі» атты 
Жолдауы, Елбасы Нұрсұлтан 
Назарбаевтың «Болашаққа бағ-
дар: рухани жаңғыру», «Ұлы 
даланың жеті қыры» атты бағ-
дар ламалық мақалаларының 
шең  берінде айқындалған жал -
пы  ұлттық бірлік пен біре -
гейлікті қалыптастыру мін   дет-
тері талқыланды. Спикер лер 
полиэтникалық қоғамда инклю-
зивті әдістерді қолдану қа-
жеттігін де ортаға салды. ҚР 
Президенті жанындағы Мем-
лекеттік басқару академия-
сы Орталық Азия өңі рін дегі 
этносаралық және кон фес сия-
аралық қатынастарды зерт теу 
орталығы жетекшісінің орын-

басары, ҚХА ҒСК мүшесі, сая-
си ғылымдарының кандидаты 
Дастан Көшербаев бұл мә  селеге 
айрықша қолдау ке рек тігін, 
инклюзивті қоғамды да мыту әлі 
де ауқымды жұмыс тар ды талап 
ететінін алға тартты. 

– Елімізде инклюзияны, ең 
алдымен, мүмкіндігі шектеулі 
адамдармен жұмыс істеу 
тұрғысынан қарастыру дәстүрге 
айналған. Алайда, инклюзияның 
барлық салада салмағы бар. 
Инклюзивті мәдениет қалып тас-
тыру ашық  позиция ұстануға, 
өз пікірін білдіріп ғана қоймай, 
өзгенің ойымен  санасуға, 
мәдени айырмашылық пен 
түрлі позицияларға қарамастан, 
диалог жүргізуге дайын болуға 
мүмкіндік береді, – деді 
Д.Көшербаев.

Бұдан бөлек, басқосуда 
аза маттық құқықты қор ғау, 
«Рухани жаңғыру» бағ дар ла-
масының сыбайлас жем қор-
лыққа қарсы мәдениетті қалып-
тастырудағы ролі айтылды. 
Ұйымдастырушылардың айту-
ынша, семинар әлі екі күнге со-
зылады. 

Бұл орайда мал басын сатып алудың ең 
жоғары көрсеткіштері Ақтөбе және Алма-
ты облыстарында, ең төмен көрсеткіштері 
Қостанай облысында екенін атап өтуге бо-
лады. Сонымен қатар, Қазақстанда 536 
фермерлік шаруашылық 210 мың аналық қой 
сатып алуға қаржыландырылды. Қазақстанда 
қой басын сатып алуда көш бастап тұрғандар 
Батыс Қазақстан, Алматы, Түркістан және 
Жамбыл облыстары. Төмен көрсеткіштер 
бойынша Қостанай және Шығыс Қазақстан 
облыстары. Ауыл шаруашылығы министрі 
Сапархан Омаров етті мал шаруашылығын 
дамыту мәселесі бойынша: «Біз осы сек-
торда іске асырылмаған үлкен әлеуетті 
көріп отырмыз. Жылдам нәтижелерге 
қол жеткізу үшін өнеркәсіптік сүт-
тауар фермаларын салу қарқынын арт-
тыруды қамтамасыз ету қажет. Ол үшін 
министрлік жеке тұжырымдама әзірлеуде. 
Өз өндірісіміздің көлемін арттыруды ынта-
ландыру үшін өткізу нарықтарын кеңейту 
және экспортты ұлғайтуды ынталандыру 
мүмкіндіктері қарастырылуда. Министрлік 
ауыл шаруашылығы шикізатының экспорты 

бойынша ҚР үшін негізгі елдеріне (ЕО, 
ҚХР, Иран, Парсы шығанағы елдері) ауыл 
шаруашылығы шикізатынан қайта өңделген 
(алғашқы қайта өңдеу) өнімге ветеринарлық-
санитарлық талаптарды шешу және келісу 
бойынша белсенді жұмыс жүргізуде. Қазір 
елімізде сиыр еті экспортының көлемін 37, 
қой етін 32, шошқа етін 43 процентке дейін 
арттыру жоспарланып отыр. Биыл Нұр-
Сұлтан қаласында қуаты жылына 5 мың тон-
на ет өндіретін ет өңдеу кешенінің құрылысы 
бойынша «Ерейментау ақбас» ЖШС-н 
пайдалануға беру көзделген. Батыс Қазақстан 
облысында уақытша тоқтатылған Кроун ба-
тыс жобасына жаңа инвесторды тарту бойын-
ша жұмыс жүргізілді. Сондай-ақ, Гранд Фарм 
(ҚХР), Бауманн (Германия), Иналка/Кремо-
нини (Италия) сияқты трансұлттық компани-
яларды ет өңдеу секторына тарту жұмыстары 
жүргізілуде. 

Соңғы жылдары Қызылорда облы-
сында «Мал шаруашылығына тұрақты 
қолдаулардың арқасында мал басы өткен 
ғасырдағы ең көп болған 1993 жылдан 
асты. Соңғы 5 жылда ет өндірісі 2,8 есеге, 
ал, сүт өндірісі 1,7 есеге өсті. Кезінде Ел-
басы «Аграрлық сектор – экономиканың 

жаңа драйверіне айналуы» қажеттігін ерек-
ше атап көрсетіп, аграрлықтардың алды-
на еңбек өнімділігін және қайта өңделген 
өнімдердің экспортын 2,5 есеге арттыру ту-
ралы мақсат қойған болатын. Осы тапсыр-
маларды орындау мақсатында облыста ауыл 
шаруашылығы өнімдерін өткізу рыноктарына 
кешендік маркетингтік зерттеулер жүргізілді. 
Облыстың агроөнеркәсіп кешенін 2022 жылға 
дейін дамуының «Агрокартасы» әзірленіп, 
іске асырыла бастады. 

Қазір облыста «Агрокарта» аясында 
ауыл шаруашылығы өнімдерін экспорт-
тау көлемін 2021 жылға қарай 5 есеге дейін 
ұлғайту көзделіп отыр. Агрокарта аясын-
да мал шаруашылығы саласында бірқатар 
ірі жобалар іске асырылуда. Мәселен, 
«Сыбаға» бағдарламасы аясында шет елдер-
ден асылтұқымды ірі қара мал жеткізіліп, 
облыста 8 репродуктивтік шаруашылық  
ұйымдастырылды.

Сонымен бірге, аймақ халқын сапа-
лы экологиялық таза табиғи өнімдермен 
қамтамасыз ету үшін облыста 1200 басқа 
арналған сүт өндіру кешенінің, мың басқа 
арналған екі бордақылау алаңдарының 
құрылыстары жүргізілуде. Ет, сүт шаруа-

шылығын дамытумен қатар, облыста 5 құс 
шаруашылығы ұйымдастырылып, жұмыртқа 
өндірісі 1,6 есеге артты.

Осылайша, облыста ет экспортын 
қамтамасыз етудің негізі қаланды деп айтуға 
болады. Өңірде жылына 25 мың бас мүйізді 
ірі қара малын бордақылайтын ірі және орта 
мал бордақылау алаңдары жұмыс жасай-
ды. Облыстың аусыл ауруынан буферлік 
аймақтан шығуының арқасында Иранға, 
Біріккен Араб Әмірлігіне, Моңғолияға, Ресей-
ге, Өзбекстанға тірілей қозы, ірі қара малда-
рын етке экспорттау басталды. Ет өнімдерінің 
экпортын ұлғайту үшін биыл жылына 5 мың 
тонна ет өнімдерін өндіретін халықаралық 
стандарттарға сәйкес келетін ет комбинаты 
іске қосылатын болады. Келешекте ет-сүйек 
ұнын өндіретін, балық жемін шығаратын 
және жүн, тері өңдейтін өндірістерді дамыту 
жоспарлануда. 

Қазақстанда, оның ішінде облыста 
агроөнеркәсіп кешенінің басты буыны – мал 
өнімдерін экспорттау бүгінгі таңда өзекті 
мәселенің біріне айналып отыр. Бұл облыс 
қана емес, Қазақстанның болашақ көкжиегін 
айқындайтын маңызды сала болып табылады. 

– Бізге келушілердің ара-
сында мәселенің мәнісін 
түсін бей жүргендер көп. Мы-
салы, мүгедек бала асырап 
отырғандардың ішінде кәмелет 
жасынан асып кеткендер бол-
са, онда несие өтелмейді. Тек 
туа бітті мүгедектер акцияға 
іліге алады. Жетім және ата-
анасының қамқорлығынсыз 
қалғандар ішінде де жасы 
29-ға дейінгі және ол бала 16 
жасқа толғанға дейін ата-ана-
сы өмірден өткен жағдайда 
беріледі. Бұл азаматтар өздерін 
тізімнен көре алмаса, ҚР Білім 

және ғылым министрлігіне 
арызын жазып, ата-анасының 
қайтыс болғандығын және 
өзінің туу туралы куәлігінің 
көшірмесін жолдап, тізімге 
қосу туралы өтінішін қалдыру 
керек. Тағы бір айта кетерлік 
жайт, асыраушысынан айы-
рыл ған дардың баласының үл-
кені кәмелет жасына толмауы 
қажет, – деп түсіндірді. 

Жалпы, елімізде екін ші 
деңгейлі банктерге борыш-
керлердің 52 процентінің 
қарызы толығымен өтелген. 
Облыстағы 56 600 адамның 
өсімпұлы мен айыппұлы 
ешқандай санатқа қарамай 

кешірілді. Банктерге бере-
шек адамдардың өсімпұлы 
мен айыппұлы шілденің 30-на 
дейінгі есеп бойынша 33 млрд 
теңгені құрады. Ал Қазақстан 
бойынша 1,2 млн адамды 
қамтып, оның 70 проценті банк-
тер мен микроұйымдардың 
өз қаржысының есебінен, 
қалған 30 проценті Ұлттық 
банктің қаражаты есебінен 
төленді. Осындай жақсы 
жаңалықтармен ҚР Ұлттық 
банкі Қызылорда филиалының 
директоы Әсет Мұстафин ха-
бардар етті. 

– Қазіргі кезде бір адам ның 
мойында 3-4 несиеден бар. Ол 

азаматтардың берешектері 1 
маусымға дейін рәсімделсе, 
жалпы қарыз сомасы 3 милли-
оннан аспайтын кепілсіз не-
сие болса, онда қай банктен 
бірінші рәсімдеді, міне, соның 
300 мың теңгесі толығымен 
төленеді. Ал борышкер 
Жарлық шыққаннан кейін кес-
те бойынша өзінің несиесін 
төлеп қойған жағдайда банк 
оның ақшасын қайтарып беру-
де. Жұртшылық арасындағы 
«банк тер 300 мыңнан ақша 
беріп жатыр екен» деген 
қисынсыз әңгіменің бір 
ұштығы осыдан шықса керек. 

Тағы бір ескеретін жағдай, тек 
екінші деңгейдегі банктер мен 
Ұлттық банкке тіркеліп, ай 
сайын өз есебін беріп отырған 
қаржы ұйымдарынан алынған 
несиелер өтеледі. Ал «Жылдам 
несие», «Айлыққа дейін» де-
ген сияқты микроұйымдардағы 
қарыз есепке кірмейді,– деді.

 Халық қуана қарсы алған 
бұл бір реттік акцияның көп 
отбасыға шапағаты тиюде. 
Қыркүйек айының 18-не дейін 
жалғасатын шара әлі біраз 
борышкердің банк алдындағы 
берешегін өтеуге ықпал ететін 
болады.

Бір реттік акция: Жеңілдік кімге тиесілі?

Мал өнімдері экспортын ұлғайту – 
өзекті мәселе

Өнімді еңбектің өтеуі

Ұтымды 
ұсыныстар алаңы

«Достық үйінде» «Қазақстан халқы Ассамблеясы: 
мемлекеттік саясатты іске асырудың миссиясы, міндеттері 
мен тетіктері» тақырыбында республикалық семинар-
тренинг басталды. Маңызды шараның ашылуына облыс 
әкімінің орынбасары Наурызбай Байқадамов қатысып, 
семинардың орамды ой мен ұтымды ұсыныс айтылатын 
алаңға айналарына сенім білдірді. Бір мақсат, бір мүдде 
жолында бірлесе жұмыс істеуге шақырды.

Ел Президенті Қасым-Жомарт 
Тоқаев өзінің «Сындарлы қоғамдық 
диалог – Қазақстанның тұрақ тылығы 
мен өркендеуінің негізі» атты 
халыққа Жолдауында азаматтардың 
барлық өтініш-тілектерін жедел 
әрі тиімді қарастыратын «Халық 

үніне құлақ асатын мемлекет» 
тұжырымдамасын іске асыру – бәріне 
ортақ міндет екенін атап көрсеткен 
болатын. Осы мақсатта облыс тық 
партия филиалы азаматтық қоғам, 
үкіметтік емес ұйымдар және түрлі 
әлеуметтік топтағы өкіл дермен бай-

ланысты жаңа деңгейге көтерді. 
Аймақ басшысы желі белсен-

ділерімен кездесуінде әлеуметтік 
мәсе лелер қозғалып, сұрақтар 
қойылып, кейбір ұсыныс-пікірлер 
тиісті орган тарапына ұсынылды. 
Мысалы, жастар мәселесі, қа-

ланы көркейту мен оның 
тазалығы жайлы қо-
ғам белсендісі Болат 
Нұрқожаев, газдандыру 
мен шағын көшелердегі 
жол және тротуар мәсе-
лесіне қатысты Ерлан 
Мұсаев пікір білдірді. Со-
нымен қатар, айтыскер 
ақын Мұхтар Ниязов ру-
ханият жайында ойын 
жеткізсе, Мая Жомарт 
және Раушан Базарбай 
мүмкіндігі шектеулі жан-
дар мен қазіргі қоғамдағы  
масылдыққа қатысты өз 
көзқарастарын айтты.

– Бізде бірлесе қи мыл-
дау аз. Мәселе бар ма, 
ашықтықта болған жөн. 
Халық пен басқарушы ор-
ган арасындағы дәне кер-
лікті басты назарға алып, 
жұмыс жасауымыз ке-
рек. Тұрғындардың ұсы -
ныс-пікірін өз парақ ша-
ларыңызда айтыңыздар, 

өйткені, олар айтқан сын біз үшін өте 
маңыз ды. Өздеріңіз білесіздер, ат қа-
рылған жұмысты бағалайтын халық. 
Біздің тараптан кеткен қателік бол-
са, онда осындай кездесулерде жиі 
қозғап тұрыңыздар. Сонымен бірге, 

сіздерге де жасалып жатқан жұ мыс-
тарды елге көрсетсе деген ұсыныс 
бар. Осылай тізе қосып, қи мыл -
дауымыз керек, – деді облыс әкімі.

Кездесуде бірқатар желі қолда ну-
шылары тарапынан «Қайсар» фут бол 
клубының бүгінгі ахуалы, қала ішіне 
аяқ су тарту, кәсіпкерлікті қолдау, 
сонымен бірге, кейбір басқармаларда 
әлі де әлеуметтік желіде ашықтық пен 
жариялылық жетіспейтіні сөз бол-
ды. Ал екінші жағынан ақпараттың 
шынайылығына мән бермей, әлсіздік 
танытатын топтардың бары да ашып 
айтылды.

– Қоғамда болып жатқан кейбір 
жағдайлардың рас-өті рігіне көз 
жеткізбей, әлеуметтік желі арқылы 
қоздатып әкетуге дайын тұратындар 
да бар. Істелген жұмысты жоққа 
шығаратындар да кездеседі. Мұның 
салдарынан жағымсыз пікір жазыла-
тынын білесіздер. Осының барлығы 
халық арасында түсінбеушілікке 
алып келеді. Әуелі, кез келген істің 
байыбына, егжей-тегжейіне бару 
керек шығар. Расы керек, жақсы 
істен гөрі жаман жағын көруге көп 
бейімделіп кеткенбіз. Бүгінгі жиын-
да өзіме көп мағлұмат алдым. Жи-
налыстарда сіздер айтқан мәселелер 
қаралатын болады. Біздің мақсат та 
осы. Халықпен сіздер арқылы жиі 
байланыс жасау біздің нәтижеге 
жетуімізге көп көмегін тигізеді, – 
деді аймақ басшысы.

Жиын соңында облыс әкімі ашық 
диалогта болған желі белсен ді леріне 
ризалық білдіріп, осындай кез-
десулердің өтіп тұруына мүмкіндік 
жасалатынын жеткізді.

Ашықтық айқын,
жариялылық шынайы болғаны абзал

Ержан ҚОЖАС.

Кеше облыс әкімі Қуанышбек Ысқақов өңірдегі әлеуметтік желі 
белсенділерімен кездесті. «Nur Otan» партиясы облыстық филиалын-
да өткен еркін форматтағы жиында көптеген мәселе әңгіме арқауына 
айналды. 

Жолдауда Президент Үкіметке 
ұлттың бет-бейнесі, рухани болмысы 
саналатын сала өкілдеріне мемлекет 
тарапынан салиқалы қолдау көрсетуді 
тапсырды. Бұл ел руханиятының жаңа 
деңгейге көтерілуіне зор септігін 
тигізетіні анық.

«Біз мәдениет саласында жұмыс 
істейтін азаматтарға жеткілікті түрде 
көңіл бөлмей отырмыз. Олардың 
еңбекақысы соңғы жылдары мүлдем 
көбейген жоқ. Соның салдарынан 
мәдениет қызметкерлері, әсіресе, жас 
мамандар жеңілдігі бар тұрғын үй 
бағдарламаларына қатыса алмайды», – 
деп атап өтті Мемлекет басшысы.

Жасыратыны жоқ, қоғамдық іс-
шаралардың қай-қайсысының бел ор-
тасында жүрген сала қызметкерлеріне 
жеткілікті деңгейде көңіл бөлінбей 
келген еді. Президент пәрменімен 
Үкімет келесі жылы мәдениет 
қызметкерлерінің еңбекақысын 
көтеретін болды. Сондай-ақ, олар 
бұған дейін білім беру және денсаулық 
сақтау салалары қызметкерлеріне 
беріліп келген міндетті әлеуметтік 
жеңілдіктерді де пайдалану құқығын 
иеленбек.

Елдің рухани дамуы мен кемелденуі 
мәдениеттің қар қын ды дамуымен 
байланыс ты екенін ескерсек, сала 
қызмет керлерін қолдау – әлеуметтік 
жаңғырудың жаңа кезеңіне қадам 
басудың бір тетігі деп есептеймін.

Әрине, депутат болып, халық 
қалаулысы атанғаннан кейін халықтың 
қоғамдағы талап-тілегі мен мүддесінің 
орындалғанын қалаймыз. Сондықтан да 
Пре зи денттің  «Біздің ортақ мін детіміз 
– адамдардың барлық сұраныстарына 
тез жауап беретін «еститін» мемлекет 

тұжырымын жүзеге асыру» дегені аса 
қуантып отыр.

Жалпы, бұл Жолдау елдің көңіл 
күйіне ерекше әсер еткені сөзсіз. 
Себебі мұнда әлеуметтік мәселелерге 

басымдық берілді. Жолдауда айтылған 
негізгі бағыттардың бірі – Әлеуметтік 
жаңғырудың жаңа кезеңі. Мемлекет 
басшысы тұрғындарды әлеуметтік 
қолдау жүйесін одан әрі дамытуға баса 
назар аударып отыр. Мұнда мектеп жа-
сына дейінгі балаларға да, бүгінгі күні 
зейнетақы қоры бар адамдарға да ерек-
ше көңіл бөлінген. Атаулы әлеуметтік 
көмек, аз қамтылған отбасылардағы 
балаларды әлеуметтік қолдау, мұқтаж 
азаматтарды тұрғын үймен қамтамасыз 
ету, ерекше қажеттіліктері бар адамдар 
үшін тең мүмкіндіктер жасаумен қатар 
басқа да өзекті мәселелер айтылды.

Сонымен қатар Жолдауда шағын 
және орта бизнеспен айналысатын 
қазақстандықтарға мол мүмкіндік 
берілді. Өйткені, кәсіпкерлік дамыған 
сайын ел экономикасы да еңсесін 
тіктей беретін болады. Президент 
шағын бизнес өкілдерін үш жыл бойы 
салықтан және тексерулерден боса-
ту туралы тапсырма берді. Оған қоса, 
кәсіпкерлікті дамытуға республикалық 
бюджеттен 250 млрд теңге бөлінбек. 
Бұл шаралардың сөзсіз оң нәтижесі бо-
лары анық.

Жолдаудың басым бағыт тары 
Қасым-Жомарт Тоқаевтың сайлауалды 
бағдарламасының негізгі ережелерімен 
сәйкес келеді, бұл оның өзі қабылдаған 
шешімдердің жүйелілігін және олар 
үшін нақты жауапкершілікті сезі-
нетіндігін көрсетеді. Мемлекет бас-
шысы сайлауалды тұжырымдамасын 
негізге ала отырып, ең алдымен, 
халықтың игілігіне қызмет ететін 
үйлесімді мемлекет құруға бағыттап 
отыр. Бұл мақсатқа билік пен қоғам 
арасында тұрақты диалог орнату 
арқылы ғана қол жеткізуге болады. 
Жолдау мемлекеттің қоғамдық-саяси 
өмірін жақсартуға, қоғамдық келісімді 
нығайтуға, азаматтардың құқықтары 
мен қауіпсіздігін қамтамасыз етуге 
арналды. Онда ұлттық экономика мен 
бизнесті қолдаудың, инфрақұрылымды 
дамытудың маңызды міндеттері, со-
нымен бірге халықтың бірқатар 
әлеуметтік мәселелерін шешу жолда-
ры көрсетілді.

Мемлекет басшысы біздің бола-
шақтағы бағытымызды ай қын дап берді. 
Экономиканы дамыту үшін қолайлы 
жағ дай дың бәрі қарастырылуда. Ендігі 
міндет – «бір жағадан бас, бір жеңнен 
қол шығарып», Жолдауда белгіленген 
мақсат-міндеттерді жүзеге асыру.

Талғат МАҚАШОВ,
облыстық филармония

директоры,
«Nur Otan» партиясының 

қалалық депутаттық
фракция мүшесі.

Президент заман талабына 
сай тиімді мемлекет құрудың 
бес міндетін атап көрсетеді. 
Жол дау да қоғамды мазалайтын 
не гіз гі мәселелер көшеде емес, 
аза   мат тық диалог шеңберінде 
Пар ла   ментте талқыланып, өз 
шеші мін табу керектігіне ерекше 
тоқ та лады. Елімізде орын алып 
жат  қан түрлі наразылықтардың 
куә геріміз. Мысал ретінде, 
жер ми тингтері, көпбалалы 
аналар на ра зылықтары, басқа 
да әлеуметтік мәселелерге 
қанағаттанбаған кейбір азамат-
тардың наразылықтарын ай-
туы мызға болады. Сон дықтан 
шеру  лер туралы заңнамаларды 
жетіл  діру маңызды.

Мемлекет басшысы сая-
си реформалар өз ретімен жү-
ріп, іргелі қағидалары елдің 
қоғамдық-саяси жаңғыруы не-
гізінде сәтті эко но микалық 
ре фор маларды жүргізумен 
бай ланыстырады. Мемлекет 
тұрақ  тылығының негізі ретінде 
«Күшті Президент – ықпалды 
Парламент – есеп беретін 
Үкімет» формуласы саяси жүйе-
нің болашақ моделіне айнала-
тынын дәйектейді. Біздің ойы-
мызша, күшті Президент халқының 
алдында жағымды бейнені қалып-
тастырғанға қарағанда, саяси 
билікте нақты мақсаттарға жетуді 
көздейді. Осы нақты мақсат тарды 
жүзеге асыру үшін халықтың саяси 
қолдауы қажет. Ықпалды Парла-
мент еліміздегі демократиялық құн-
дылықтарды нығай тып, атқарушы 
билік жауап кершілігін қамтамасыз 
етеді деп ойлаймыз. Жария құқық 
пен саяси зерттеулер негіздеріне 
сүйеніп, есеп беретін Үкімет ин-
ституттары мен тетіктерін анықтау 
қажет. Расында саяси жүйенің 
бұл формуласы қазіргі күрделі 
жаһандық ахуалдағы еліміздің 
мұқтаждықтарын қанағаттандырып, 
страте гия лық міндеттерді жүзеге 
асыруға ықпал жасайды. Бұл – өз 
кезегінде «Халық үніне құлақ аса-
тын мемлекет» тұжы рымдамасын 
өмірге енгізудің іргетасы.  

Заман талабына сай тиімді 
мем  лекет құру бағытындағы ша-
ра лардың төртінші мін детіне қо-
ғамдық келісімді нығайту жатады. 
Негізінен кез келген мемлекет үшін 
этнос аралық қатынастар мәселесі 
өте күрделі. Еліміздегі көп этни-
калық факторды тиімді пайдалану, 
мұны қажетті арнасына бағыттау 
тәуел сіздік алғанынан бастап 
маңыз  ды саналады. Бүгінгі таңда 

елі  мізде қалыптасқан этникааралық 
қатынастар моделі қоғамдық келі-
сім, ұлттық бірегейлікпен бірлі-
гіміз ді ны ғайту дағы ықпалы айқын. 
Сон дықтан ұлтаралық келі сім  нің 
Қазақстан моделі әлемдік қауым-
дас тықтағы өзге елдерге үлгі болып 
отыр.

Қоғамдық келісім мен бірлік 
тәуелсіздіктің индикаторы әрі мем-
лекет тұтастығының не гізін қалады. 
Мемлекет басшысы Жолдауда «Ел 
бірлігі – оның әралуандығында!», 
– дейді. Тәуел сіз Қазақстанның са-
яси тарихында Қазақстан халқы 
Ассамблеясының халық тың бірлігі 
мен келісімін қам тамасыз етіп 
отырудағы орны бөлек. Сондықтан 
еліміздегі этностық топтардың 
тілі мен мәдениетін дамытуға жағ-
дайдың жасала беруі орынды деп 
ойлаймыз. Бұл тұста Мемлекет бас-
шысы қазақ тілінің мемлекеттік тіл 
ретіндегі рөлі күшейіп, ұлт аралық 
қатынас тіліне айналатын кезеңі 
келетінін айтты. 

Президент азаматтардың құқық-
тары мен қауіпсіздігін қамтамасыз 
ету үшін бірнеше мәселеге ерекше 
тоқталады. Азаматтардың құқық-
тары мен қауіпсіздігін қорғаудың 
бас ты факторы ретінде сот және 
құқық қорғау жүйелерін терең ре-
формалау қажет. Қоғамда кеңінен та-
ралып кеткен қылмыс түрлерін атап 

көрсетіп, Парламент пен Үкіметке 
жедел түрде ауыр қылмыстарға жа-
заны қатайтуды тапсырды. Сыбай-
лас жемқорлықпен жүйелі күрес те 
назардан тыс қалмады.

Мемлекет басшысы қар  қын-
ды дамыған және инклюзивті эко-
номикада құ ры лымдық өзгерістер 
жасау дың сегіз міндетін атап көр-
сетті. «Білім экономикасы» ақ-
параттық қоғам мен білім қоға мына 
тән постиндустриал ды экономика 
мен инно вациялық эко номиканың 

дамуын дағы жоғары кезең 
екенін білеміз. Бүгінгі әлем-
дік қауымдастықтағы ал дыңғы 
қатарлы елдер жер қойна уын-
дағы қазбаларды емес, адамның 
ақыл-ойын басты байлық са-
найды. Сондықтан осы «Білім 
экономикасы» қағидаларына 
сүйену арқылы Орталық Азия-
дағы беделімізді арттыру стра-
тегиялық міндетін жүзеге асыра 
аламыз.

Бүгінгі таңда әлеуметтік 
желілерде ерекше мән беріліп 
келе жатқан жер мәселесіне 
тоқталып, жеріміздің шетел-
діктерге сатуға жол беріл мей-
тінін атап көрсетті. Халық 
байлығы – жерді тиімді пайда-
ланудың тетіктерін ұсы нуды 
Үкімет пен Парламентке тап-
сырды. Бұл те тіктер отандық 
аграрлық-өнеркәсіптік кешеннің 
сапалы дамуына септігін 
тигізетініне сенімдіміз.

Әлеуметтік жаңғырудың 
жаңа кезеңін бастаудың алты 
бағытына ерекше мән береді. 
Білім беру сапасын жақсарту 
үшін жасалған ұсыныстармен 
қатар, жастарға, аз қамтылған 

және көпбалалы отбасыларға 
қолдау білдіру қажеттігін дәйек-
тейді. Еліміздегі жоғары білімнің 
сапасына жеке тоқталып, орын 
алып отырған келеңсіз жайттарды 
жойып, білім сапасын арттыруға 
күш салынатыны белгілі бол-
ды. Ұлттың ілгері дамуы үшін 
қажетті ғылымның рөліне тоқталуы 
саладағы көптеген мәселелердің 
шешілетініне сенім ұялатады. Ғы-
лыми жұмыс тардың жүр гізілуі 
және  оның  тәжірибеде  қол да-
нылуы маңызды мәселе. Әсіресе, 
қоғам мүшелері үшін тиімділігі 
көп көріне бермейтін әлеуметтік-
гуманитарлық ғылымдардағы 
зерт теулерді қоғамдық құбылыс-
тарға сай жүргізуге ерекше мән 
беруіміз қажет.  Білім беру, ғылыми 
мәселелермен қатар, медициналық 
қызмет сапасы мен қолжетімділігін 
қамтамасыз ету, мәдениет қызмет-
керлерін қолдау, әлеуметтік көмек 
беру жүйесін жетілдіру бойынша 
жұмыстар жүргізілетін болды.

Президент «Қуатты өңірлер 
– қуатты ел» бағытында төрт 
міндетті жүзеге асыруды тапсыр-
ды. Жергілікті билік органдары 
жұмысының тиімділігін арттыру 
мақсатында тұр ғын дар тарапынан 
бағалау жүйесін енгізу қажеттігіне 
тоқталды. Мұндай бағалаулар 
әлеуметтік желілерде, әсіресе фейк-
парақша қолданушылар арасында 
жағымсыз жайттар кеңінен тарап 
жатқандығын байқаудамыз. Бұл ша-
раны жүзеге асыру үшін тәуелсіз са-
рапшыларды тартқанды жөн санай-
мыз. Бірыңғай тұрғын үй саясатын 
жүзеге асыру арқылы әлеуметтік 
тұрғыдан әлсіз топтар үшін 
баспананың қолжетімділігін артты-
ру негізгі қағидаты айқындалды.

Біздің ойымызша, билік пен 
қоғам арасындағы сындарлы диалог 
әрдайым халық арасында сұраныста. 
Жолдауда айтылған қоғамдық 
диалог тың мақсаты биліктің жоғар-
ғы деңгейдегі ашықтығы және халық 
қажеттіліктерін қанағаттандыруға 
жедел жауап беру деп ойлаймыз.

Мұрат НАСИМОВ, 
Қызылорда «Болашақ» 

университетінің
профессоры.

Сондай-ақ, Президент 
Жол   дау да медициналық қыз-
мет көрсетудің сапасы мен 
қол жетімділігін қамтамасыз 
етуге аса көңіл бөліп отыр. Осы 
ба ғытта келер жылдан бастап 
елімізде міндетті әлеуметтік 
медициналық сақтандыру 
жүйе сінің іске қосылатынын 
айтты. Оған қоса Мемлекет 
басшысы «Әрқайсысыңызға 
мына нәрсені айтқым келеді: 
мемлекет тегін медициналық 
көмектің кепілдендірілген 
көлемін сақтайды. Оны 
қаржыландыруға алдағы үш 
жыл ішінде 2,8 триллионнан 

атсам теңге бөлінеді» деп 
нақтылай түсті.  

Міндетті әлеуметтік меди-
циналық сақтандырудың 
жүзеге асырылуы қызмет 
көр сетудің сапасы мен 
қолжетімділігін жақ сартуға 
бағытталған. Осы орайда 
Президент Үкіметке жаңа 
жүйенің беделіне нұқ сан 
кел тірмеу үшін оны жүзеге 
асыру мәселесіне зор жауап-
кершілікпен қарауды тапсыр-
ды. 

Жалпы Жолдауда ел даму-
ына бағытталған тың бастама-
лар баршылық. Дәрігер, бас-
шы ретінде мені бала құқығын 
қорғау, тұрмыстық зор лық-
зомбылыққа қарсы іс-қимыл 
мәселесіне басымдық беріл-
гені қуантты. Сонымен бірге 
үш жылдық бюджет аясында 
са ланы дамытуға қосымша 
қаржы бөлінбекші. Салаға 
де ген мұндай қолдау бізді 
әрқа шан қанаттандырады.  
Өзім бас шылық жасайтын 
емхана ұжымы  Жолдауда 
нақтыланған міндеттерді іске 
асыруда бар күш-жігерімізді 
саламыз.

 
Гүлстан МАҚСҰТОВА,

№3 қалалық емхана
бас дәрігері.

Елдің рухын
жаңа деңгейге көтереді

Сындарлы 
диалог әрдайым 
сұраныста

Қолдау 
қанаттандырады

Жақында Мемлекет бас-
шысы Қасым-Жомарт Тоқаев 
Елбасының салиқалы саяса-
тын  жалғастырып, Қазақ еліне 
5 негізгі бағыттан тұратын 
«Сындарлы қоғамдық диалог 
– Қазақстанның  тұрақтылығы 
мен өркендеуінің негізі» атты 
Жолдауын жариялады. Сая-
си маңызды құжатпен қала 
кітапханашылары да танысты. 

Ел экономикасы, халықтың 
әлеуметтік жағдайы, ғылым 

мен білімді, қазақ тілінің 
мемлекеттік тіл ретіндегі 
мәртебесін арттыру тура-
лы бағыттар көңілге қонды.  
Кітапхана қызметкерлеріне 
көрсетілетін көмектер, жалақы, 
міндетті әлеуметтік жеңілдік-
тер, тұрғын үй мәселелері қам-
тылғаны қуантты. 

Келер жылы әл Фарабидің 
1150 жылдығы, Абай 
Құнанбайұлының 175 жылдығы 
аталып, Тәуелсіздіктің 30 

жылдығына дайындық жұмыс-
тары басталады. Жуырда 
Абайдың 175 жылдығына орай 
орталық кітапханада «Жақұт 
жыр, өлең сөздің бойтұмары», 
«Абай мұрасы – асыл қазына» 
атты кең көлемді шаралар 
ұйымдастырылып, оқырман на-
зарына ұсынылды.  

Ел рухын асқақтатқан та-
рихи Жолдауда алға қойылған 
мін деттерді жүзеге асыруға 
кітап ханашылардың да қосар 
үлесі зор болмақ.

Г.ШАЛМАНОВА,
кітапханашы.

Президент Қасым-
Жомарт Тоқаев қазақ-
стан дық тардың әл-ау-
қатын арттыруға ар налған 
Жолдауында қала мен 
ауыл мектептері ара-
сындағы орта білімнің 
сапасы алшақтап бара 
жатқандығын айтты. Бар-
лық педагог жұмыс ба-
рысында жаңашылдыққа 
басымдық береді. Заман 
талабына сай олардың 
білік тілігін арттыру 
маңыз ды.

Жолдауда айтылған 
негізгі мәселе – ауылдық жерлерде білікті педагог 
кадрлардың тапшылығы жиі кездеседі. Сондықтан 
да мұғалімдердің әлеуетін көтере отырып, заман та-
лабына сай бейімдеу алдыңғы орында тұруы керек. 
Негізінен жас мамандарды ауылға тарту мақсатында 
«Дипломмен – ауылға» бағдарламасының аясын 
кеңейту құптарлық жағдай. Ауылдан түлеп ұшқан 
әрбір жас маманға қолдау көрсету қажет. Маман-
дарды отандық және шетелдік жоғары оқу орын-
дарына дайындау келешек ауыл мектептерінің да-
муына серпін береді. Озық технологияларды игеру 
арқылы ауыл мектептеріндегі мұғалімдердің білімі 
жетіле түседі.

Анар ІЗБАСАРОВА,
№35 И.Тоқтыбаев атындағы мектеп-

лицейінің бастауыш ардагерлер ұйымының 
төрайымы.

Сырдария ауданы.

Жарқын бастамалар негізі
Ел дамуын айқындап беретін әрбір Жолдау  – жаңа 

бастамаларға жол көрсетіп, тың идеяларға жаңа серпін 
беретін негізгі қағидаттардың бастау бұлағы.

Ауыл мектебі 
қаладан
қалыспау үшін

Мемлекет басшысының алғашқы Жолдауы еліміздің қо ғамдық-
саяси өміріне тың серпін беретін жағымды жаңа лықтар мен нақты 
тапсырмаларға толы болды. Мәдениет саласының қызметкерлері оны 
ерекше ықыласпен қабылдады. Осы саланың бел ортасында жүргеннен 
кейін Жолдаудағы мәдениет саласына қатысты айтылған дүниелерге 
алғашқы кезекте назар аударғаным рас.

Қазақстан Республи ка сы ның Президенті Қасым-Жомарт Тоқаев 
Қазақстан халқына «Сындарлы қоғамдық диалог – Қазақстанның 
тұрақтылығы мен өркендеуінің негізі» атты бірінші Жолдауын 
жариялағаны барша мызға белгілі. Жолдауда көтерілген мәселелер 
қоғамдық өмірдің түрлі салаларын қамтиды. Атқарылатын  
жұмыстардың барлығы бес институционалдық реформа және Ұлт 
жоспарын жүзеге асырумен байланысты екені негізделеді. Жолдау 
қағидаларын іске асыру үшін бес іргелі міндеттер айқындалды: за-
ман талабына сай тиімді мемлекет, азаматтардың құқықтары мен 
қауіпсіздігін қамтамасыз ету, қарқынды дамыған және инклюзивті 
экономика, әлеуметтік жаңғырудың жаңа кезеңі, Қуатты өңірлер – 
қуатты ел.

Қоғамның барлық саласын қамтыған Жолдауда 
денсаулық сақтау саласына да басымдық берілгені 
қуантады. Осы орайда Мемлекет басшысы халықтың 
денсаулығын жақсарту мәсе лесін айрықша назарға 
алып, ерекше қажеттіліктері бар адамдар үшін бірдей 
мүмкіндік жасауға міндеттеді. Үкіметке БЦП диагнозы 
бар балаларға медициналық, әлеуметтік қол дау 
көрсетуді жақсарту үшін тиісті шаралар қабылдауды 
тапсырды. Сонымен қатар бар лық жастағы ел 
азаматтары арасында бұқаралық спортты дамытудың 
маңыздылығына тоқталды. 



– Ерсұлтан Амантайұлы, өзде
ріңіз ге жүктелген басты міндет – 
өңі рімізде аса қауіпті мал аурулары
мен күрес, оның алдын алу 
жұмыстары қалай жүріп жатыр? 
Оны атқаратын ветеринар маман
дар жеткілікті ме?

– Мал шаруашылығы саласының, 
оның мемлекеттік бағдарламаларының 
орындалуы ветеринарлық қызмет 
көр сету сапасын жақсартуға, мал 
ауруларының азаюына тікелей байла-
нысты екені түсінікті. Облысымыздағы 
эпизоотиялық тұрақтылықты сақтау 
жергілікті атқарушы органдардың 
ветеринариялық қызметіне тиесілі. 
Оның құрамында облыстық басқарма 
және аудандық, қалалық бөлімдер 
мен 8 ветстанция жұмыс істейді. 
Облыстық бюджеттен 385,9 млн 
теңге қаржы бөлініп, 139 ауылдық 
ок ругтегі ветеринариялық пункт
терге ғи мараттар сатып алынып, то
лық жаб дықталды. Барлық ауыл дық 
ок руг терде 513 ветеринар маман 
жұмыс істейді. Сонымен қатар, мем
лекеттік ветеринариялық ұйым дарға 
материалдықтехникалық жабдық тау
ға бюджеттен 943,4 млн теңге қаржы 
бөлініп, арнайы автокөліктер мен тех-
никалар және құралсаймандар сатып 
алынды.

Біздің басты міндетіміз – облыстағы 
эпизоотиялық тұрақтылықты сақтап 
отыру және аса қауіпті экзоотикалық 
ауруларды болдырмау. Экзоотикалық 
аурулар деп шет мемлекеттерден 
ке летін ауруларды айтады. Қазіргі 
кезде тағам өнімдерін қауіпсіздігін 
қамтамасыз ету басты мақсат. Конс
титуцияның өзінде адам өмірі бірінші 
орында тұрады. Сондықтан да күн
делікті көжеқатығымызға пай дала
нып отырған өнімдер – ет, ет өнімдері, 
сүт, сүт өнімдері, балық, балық өнім
дері, бал өнімдері вете ринариялық 
қыз меттің тікелей бақылауы мен қада
ғалауында.

Біздің басқарма мен жергілікті жер
лердегі ветеринария қызметтері облыс 
аумағында малдың аса қауіпті жұқпалы 
және энзоотиялық аурулардың ал-
дын алу мен диагностикалау бойын-
ша жоспарлы жұмыстар атқарып жа-
тыр. Облыс көлемінде эпизоотиялық 
тұрақтылықты сақтау үшін аса қауіпті 
14 түрлі жұқпалы ауруларға қарсы 
бөлінген ветеринариялық препарат-
тар толық жеткізіліп, алдын ала егу 
жұмыстары жүргізілуде. Сонымен 
қа тар, ірі қара малының тейлерио-
зы мен пираплазмозы, уақ малдың 
бауыр құрты, түйенің трипаносо-
мозы, жылқының гастрофилезі мен 
сақауы секілді энзоотиялық ауруларға 
қарсы дәрідәрмектер сатып алуға 
соңғы жылдары облыстық бюджет-
тен тұрақты түрде қаржы бөлініп 
келеді. Биылға жоспарланған қаржы 
бөлініп, мемлекеттік сатып алу кон-
курсы өткізілді. Қажетті препарат тар 
жеткізіліп, егу жұмыстары атқары
луда. Осылайша ветеринария сала
сында жүргізіліп жатқан жүйелі 
жұ мыс тардың нәтижесінде облыс кө
ле мінде аса қауіпті аурулар тіркелмей, 
эпи зоотиялық тұрақтылық сақталып 
отыр.

– Дегенмен, мал шығыны тура
лы ақпараттар жарияланып жата
ды. 

– Биыл алғашқы жарты жыл дықта 
энзоотиялық аурулардан, травма
тикалық жағдайлардан, уланудан, ас 
қорыту жүйесі, зат алмасу жүйесі ау-
руларынан, сонымен қатар, жолкөлік 
оқиғалары салдарынан, ауа райының 
қолайсыздығынан туындаған табиғи 
апатқа байланысты 104 ірі қара, 1491 
бас уақ мал, 33 бас жылқы өлімжітімге 
ұшырады. Бруцеллез ауруына қарсы 
диагностикалық тексеру нәтижесімен 
76 бас ірі қара, 73 уақ мал ауру болып 
анықталып, ветеринариялықсани та
риялық ережелерге сәйкес сойылды. 
Ал негізінде аса қауіпті жұқпалы ау-
рулар тіркелген жоқ.

– Біраз уақыт буферлік аймақта 
болып, оның зардабын көрдік. Қа
зір одан шығып, жағдайымыз жақ
сарып келеді. Жалпы буферлік 
аймаққа кіруімізге не себеп болды? 
Енді ондай жағдайға қайта ұрынып 
қалмас үшін не істелуде?

– Қырғызстан, Өзбекстан 
мемле кеттерінде және Алма-
ты мен Жамбыл облыстарында 
20102011 жылдары аусыл ау-
руы тіркелген болатын. «Ве-
теринария туралы» заң бар, 
соған сәйкес аусыл ауруы пай-
да болған өңір қауіпті аймаққа 

жатқызылса, оған жақын өңірлер 
буферлік аймақ, бақылау аймағы бо-
лып есептеледі. Аталған мемлекет-
терге шекаралас, жақын орналасқан 
бес облыс аусыл ауруы бойын-
ша 2011 жылы буферлік аймаққа 
енгізілді. 2017 жылдың мамыр айында 
Халықаралық Эпизоотиялық бюроның 
Бас Ассамблеясында Қызылорда 
облысына вакцина қолданатын ау-
сыл бойынша таза аймақ мәртебесі 
беріліп, буферлік аймақтан шықтық. 
Соған дейінгі кезеңде біз экспортқа 
ешқандай малды, оның ішінде аша 
тұяқты немесе жұп тұяқты деп атала-
тын ірі қара, қой, ешкі, шошқа секілді 
аусыл ауруына бейім жануарлар-
ды тірілей де, өнімдерін де шығара 
алмадық. Ал буферлік аймақтан 
шыққалы мал мен олардан алынатын 
өнімдерді экспорттауға жол ашы-
лып, бұл бағытта біршама түсіндіру
ағарту жұмыстары жүргізілді. Араб 
әмірлігіне, Сауд Арабиясына, Иранға, 
Өзбекстанға мал экспортталуда. Жыл 
басынан бері Өзбекстанға 250 бас, 
Иран Ислам Республикасына 56 бас 
ірі қара және 789 уақ мал экспорттал-
ды. Сондайақ шет мемлекеттердің 
облысымызға 1133 бас ірі қара им-
портталды.

Ал жоғарыда айтып кеткен ал-
дын ала егу жұмыстары жоспарға сай 
толық 100% орындалуда.

– Экспортқа шығарылатын үй 
жануарлары арнайы тексеруден 
өтетін болар?

– Әлбетте, ол міндетті түрде іске 
асырылады. Оларды әуелі карантинге 
қоямыз, онда бруцеллез, туберкулез 
және басқа да аса қауіпті ауруларының 
баржоғы анықталады. Клиникалық 
және лабораториялық зерттеулер 
жүр гізіледі. Аурулардан таза, сау 
мал екеніне көз жеткізгеннен кейін 
ғана барып, экспортқа шығарылады. 
Бұл жағынан қателікке еш жол беру-
ге болмайды. Егер ертең шет мемле-
кетке барып, ауру анықталып жатса, 
оның арты үлкен халықаралық дауға 
ұласуы мүмкін. Ондай жағдай орын 
алса мемлекетімізге, Сыр өңірінің 
беделіне қатты нұсқан келеді. Үлкен 
экономикалық шығындар болады. 

Сон дықтан карантинде тұрып, бел
гіленген мерзімде клиникалық және 
лабораториялық зерттеулерден өткі
зіледі. Зерттеулердің оң қорытын ды
сымен экспортқа рұқсат беріледі.

– Малды бірдейлендіру шарала
ры қалай жүруде?

– Бірдейлендіру – ветеринарияның 
негізгі әліппесі деуге болады. Мал 
иелерінің міндеттері қолдарындағы 
малға уақытылы вакцина еккізу, диаг
ностикалық тексерту жүргізу және 
бірдейлендіру. Заңда көрсетілген та
лап тарға сай жылқы малына таңба, 
ал басқа малға сырға салынуы тиіс. 
Таңбалау мен сырға салу біздің 
міндетімізде. Ал чип, GPS қондыр
ғысын мал иесі келісімімен, өз қар
жысына салдырады. Мысалы, бір 
үйір жылқысының ішінен айғырға 
терінің астына GPS салып енгізіп 
қойса, олардың қайда жүргенін үйде 
компьютермен бақылап, коорди-

натын көріп отырады. Ал коорди-
наттан шығып кетсе, іздеу салады. 
Таңба, сырға салынған жануарлар 
ауыл шаруашылығы жануарларын 
бірдейлендіру дерекқор (ИСЖ) база-
сына тіркеледі.

Малды бірдейлендіру жұмыстары 
жоспарға сай жүргізілуде. Жыл басы-
нан бері 48,6 мың бас ірі қара, 231,4 мың 
бас уақ мал, 23,4 мың бас жылқы, 6,2 
мың бас түйе, 1,2 мың бас шошқа малы 
бірдейлендіріліп, дерекқор жүйесіне 
енгізілді. Үстіміздегі жылдың 1 тамы-
зына дерекқор жүйесінде 336,4 мың 
бас ірі қара, 749,7 мың бас уақ мал, 
140,9 мың бас жылқы, 50,1 мың бас 
түйе, 3,1 мың бас шошқа тіркелген. 
Сонымен қатар, малдардың кірісі 
(төлі, сатып алынғаны) мен шығысы 
(сатылғаны, сойылғаны, өлгені) қатаң 
бақылауға алынған.

– Қолдарындағы малына жұқ
палы ауру таралмауы үшін тұрғын
дар, шаруашылық басшылары не 
істеуі керек?

– Мал ауруларын болдырмау 
тек ветеринар мамандарының ғана 
ісі емес. Жануарлар мен адамдарға 
ортақ аурулардың алдын алу және 
жою мақсатында әрбір жеке және 
заңды тұлға, әсіресе мал өсірумен, 
олардан алынатын өнімдер мен 
шикізаттарды өңдеу және сатумен 
айналысатын кәсіпкерлер ҚР «Ве-
теринария туралы» Заңының 25ба-
бында көрсетілген талаптарға сәйкес, 
уақытылы вакцинация, диагностика 
жасатуға, ауыл шаруашылығы жан
уарларын бірдейлендіруді қамтамасыз 
етуге міндетті. Сонымен қатар, 
қоражайларды таза ұстап, жемшөп 
сақтауда қоршаған ортаның ластану-
ына жол бермей, зоогигиеналық та-
лаптарды сақтауы тиіс. Сонымен бірге 
жаңадан мал сатып алғанда, сойғанда, 
немесе сатуға өткізгенде, сояр алдын-
да, сойғаннан кейін ветеринариялық
санитариялық сараптама жасамай 
сатпау керек. Объектілерге ветерина
риялық тексеру жүргізуге кедергі 
келтірмеуге, сондайақ, төл алғанда, 
жануарлар ауырған жағдайда вете-
ринария саласындағы мамандарға 
хабарлауға міндетті.

– Мал сою орындары, мал 
қорымдары талапқа сай ма?

– Облыста 34 мал сою алаңы, 4 
мал сою пункті бар. Олардың барлығы 
талапқа сай жұмыс істейді. Союға 
әкелінген үй жануарын кент, аудан 
орталығы болсын ветеринар мамандар 
барып көріп, тексеріп, рұқсат береді. 

Сойғаннан кейін сараптамадан өткізіп, 
таза өнім екеніне көз жеткізгеннен 
соң қоғамдық орындарға сатылымға 
жіберіледі.

Халықаралық Эпизоотиялық бю
роның қойып отырған талабына сәй
кес, барлық елді мекендерде тип тік 
жобадағы мал қорымдары болуы 
қажет. Бұл бағытта басқарма тарапы
нан тиісті жұмыстар ұйымдасты
рылуда. Облыс бойынша мал қорым
дарының жалпы саны 146 болса, оның 
ішінде 75і типтік жобада салынған, 
ветеринариялықсанитариялық талап
тарға сәйкес келеді.

Биылғы жылы типтік жобадағы 
8 мал қорымын салуға облыстық 
бюджеттен 186,5 млн теңге, Қазалы 
ауданы бюджетінен 41,1 млн теңге 
бөлінді. Осылайша жыл сайын типтік 
жобадағы мал қорымдарын көбейте 
отырып, талапқа сай келмейтіндерін 
жабамыз. 

Осы жерде жаңадан салынған 
қорымдардың темір қақпақтарын 
сындырып алып кеткен фактілердің 
ұшырасқанын айта кетейін. Бұл – ба-
рып тұрған қылмыстық әрекет. Оның 
материалдық шығынынан бөлек, қаупі 
зор. Оны қалпына келтіремін дегенше, 
ашық қалған жерден түрлі инфекция 
тарауы мүмкін. Тұрғындар осыған 
қатты мән беруі тиіс.

– Қаңғыбас иттерді аулауға қар
жы бөлініп, тиісті жұмыстар атқары
луда. Бірақ, осы мәселеде тұрғындар 
тарапынан наразылықтар туындап 
жатады...

– Қаңғыбас ит, мысықтар – үлкен 
проблемалық мәселе. Әлеуметтік же
лі лерде де көп жазылады. Бұл мақ сатқа 
43,4 млн теңге қаржы бө лінген. Соған 
сәйкес әртүрлі пара зиттік аурулардың 
алдын алу мақса тында 17814 бас 
қаңғыбас ит пен мысық ауланып, жой-
ылды. Өлекселер ветеринариялық
санитариялық талап тар ға сәйкес, ин-
синератор пештерінде өртеліп, типтік 
жобадағы мал қорым дарына тасталды.

Жылда жүргізілетін жұмыстарға 
Қызылорда қаласы мен барлық аудан-
дарда жергілікті бюджеттен қаржы 
бөлінеді. Оларды аулау жөнінде 
облыстық мәслихаттың келісімімен 
бекітілген ереже бар. Үй жануарла-
рын, ит пен мысықты қоғамдық орын-
дарда серуендету сол ережеге сәйкес 
болуы керек. Қаңғыбас итмысықтар 
адамдар көп жүрмейтін таңғы сағат 
56лардың кезінде ауланады. Оған 
қарсы пікір, тіптен ауыр сөздер айта-
тындар кездеседі. Мысалы, біреу итін 
босатып жібере салады, ит біреуді 
тістеуі, зақым келтіруі мүмкін. Со-
ларды ит аулаушылар аулайды. 
Көшеде жүргеннен кейін қаңғыбас 
итмысықтың есебіне кіреді. Иесі итке 
ие болуы керек. Енді біреулер «пи
томник неге салмайсыңдар?» дейді. 
Жанашырлық танытып, итмысық
тарды бір жерде асырау керек дейді. 
Оларға тамақ беріп, күтім жасау ке-
рек. Ол өзінөзі ақтамайды. Тек аулау 
арқылы қаңғыбас ит пен мысықтың 
санын шектейміз. Бүкіл еліміз бой-
ынша осы жұмыстар жүргізіледі. Ал 
ауламаса тез көбейеді. Олар жылына 
бірнеше рет балалайды. Бір туғанда 
бірнешеуін дүниеге әкеледі. Бала-
ларымыз әуесқойлықпен оларды 
асырайды. Оның өзі көбейеді. Олар-
ды азықтандыруға, күтім жасауға 
мүмкіндіктері болмайды да апа-
рып қоқыс төгетін жерге, қоғамдық 
орындарға тастап кетеді. Олар аш 
болғаннан кейін адамға шабуыл жа-
сайды. Зақым келтіреді, ауру туды-
рады. Эхинококкоз, сальмонеллез 
деген қауіпті аурулар бар. Өкпе, ба-
уыр, бүйрек секілді органдарда құрт 
пайда болады. Онымен ауырғандарға 
міндетті түрде ота жасалады.

Енді бір өзекті мәселе – емі жоқ 
құтыру ауруы. Ол – адамдар мен жан
уарларға, ұшқан құс, жүгірген аңға 
ортақ ауру. Қоздырғышы орталық 
нерв жүйесін зақымдайды, соңы 
міндетті түрде өліммен аяқталады. 
Кеселді тудыратын негізінен жабайы 
және үй жануарлары. Сондықтан ит
мысықтарды есепке алып, құтыру ау-
руына қарсы вакцинациялау жұмыс
тарын жүргіземіз. Ал қаңғыбас 
итмы   сық тардың санын уақытылы 
шек  теп отырмасақ көбейіп кетіп, 

жоға  рыда айтылған зардаптар орын 
алуы мүмкін.

– Ветеринарларды қандай проб
лемалар мазалайды?

– Мал иелері бірдейлендіруге қатты 
мән беруі керек. Осы мақсатта ветери-
нар мамандар үй мен қораны жағалап 
жүреді. Әркімнің жауапкершілігі әр
түр лі. Келіскен уақытта үй иелері 
бол май қалады. Үйлеріндегі алабай 
се кілді дәу иттерден кіре алмай
ды. Кірген жағдайда қорадағы мал 
түгел болмай шығады. Сұраса өріс
те жүр дейді. Бір күнде бітіретін 
шаруаға екіүш күнін жоғалтып жа-
тады. Алыс ауылдарда құмның ара-
сында жатқан малдарын жасырып, 
көрсетпей қалатындар болады. Одан 
оларға ешқандай пайда жоқ. Ертеңгі 
күні мемлекеттік бағдарламаларға 
қатысып, жеңілдіктер алу қажет бо-
лып қалады. Ол үшін мал басын түгел 
көрсету керек. Менің пәлен бас малым 

бар дейді, ал олардың бір бөлігі сырға 
салынбағандықтан есепте жоқ болып 
шығады. Бірдейлендіруден өткеннен 
кейін барып ауыл шаруашылығы 
саласындағы көмек, қолдауларды 
алуға толық мүмкіндігі болатынын 
ескерген жөн.

Көпшілік тұрғындар сатып алған 
немесе белгілі себептермен сойған 
малы туралы кезінде тұрғылықты 
жердегі ветеринар мамандарға хабар 
бермейді. Уақытылы кірісшығыс есебі 
жүргізілмеу салдарынан бүгінгі таңда, 
статистикалық мәлімет пен дерекқор 
базасындағы айырмашылықтарды 
бір жүйеге келтіруде қиындықтар 
ту ындауда. Мал иелері малдарын 
уақытында, толық жинақтамау сал-
дарынан аса қауіпті жұқпалы және 
энзоотиялық ауруларға қарсы алдын 
ала егу, диагностикалық тексеруге қан 
алу жұмыстарын жүргізу барысында 
қиыншылықтар орын алуда.

– Ауыл тұрғындарының вете
ринармен сыбайластық әрекеттері 
кездесе ме? Ветеринарлар мал 
ұрлығына қарсы шараларға атса
лыса ма?

– Сыбайластыққа қазір жол жоқ. 
Ветеринариялық пункттердің меңге
рушілері мемлекеттік қызмет көр
сетуге байланысты ветеринариялық 
анықтамалар, қорытындылар бере ді. 
Өтініштер жазбаша түрде беріледі. 
Ол жерде барлығы бірыңғай автомат
тандырылған ақпараттық жүйе арқылы 
жүргізіліп отырады. Компьютерлік 
базаға енгізіледі. Осы уақытқа дейін 
сыбайластық фактілері орын алмаға
нын атап өткім келеді.

Мал ұрлығының алдын алу мақ
сатында мамыр айында «Қызылорда 
облысында ауыл шаруашылығы 
жан уарлары ұрлығының алдын алу, 
ветеринариялық ілеспе құжатсыз та-
сымалдау фактілерінің жолын кесу 
және ауыл шаруашылығы жануар-
ларын ҚР АШМ «АШЖБ» дерекқор 
базасына енгізу ісшаралары туралы 
жоспар» бекітілді. Қазіргі таңда осы 
жоспарға сәйкес жауапты мамандар 
бірлескен рейдтер жүргізуде.

Біздің мамандар түнгі рейдке 
шығып, жол полициясы қызметкерімен 
бірге тасымалданып жатқан үй жануар
ларының ветеринариялық ілеспе құ
жаттарын (ветеринариялық паспор-
ты, ветеринариялық анықтамасы), 
құ лағында сырғасын тексереді. Он
дай талаптарға сай келмей жатса 
айыппұл салып, уақытша ұстау тұра
ғында бақылауда болады. Жыл ба-
сынан бері ветеринария саласына 
қатысты бірқатар заң бұзушылықтар 
анықталды. Соған байланысты 426 
нұсқама беріліп, жалпы сомасы 2,2 
млн теңгеден асатын 93 айыппұл са-
лынды.

– Мамандармен қамтамасыз ету 
жайы қалай?

– Қазіргі күні облыста 513 вете-
ринар маман жұмыс істеуде. Барлық 
ауылдық округ қажетті мамандармен 
қамтамасыз етілген. Бұл жағынан 
басқа өңірлермен салыстырғанда 
жақсы көрсеткіштерге иеміз. Зей-
нет жасына жеткендерді құрметтеп, 
демалысқа шығарудамыз. Олардың 
орнын жас мамандар басады. Нұр
Сұлтан және Алматы қалаларындағы 
аграрлық инс титуттармен келісім 
бар. Өзі міздегі И.Әбдікәрімов атын
дағы аг рарлық колледжбен жобалық 
кеңсе шеңберінде былтыр және биыл 
36 маманды жұмысқа тұрғызуға 
келісім жасалған. Ол үздік жоба 
болғандықтан, соған сәйкес жұмысқа 
қа былдануда. Жыл соңына дейін 
орындап шығамыз. Оның бір артық
шылығы, колледж түлектері үшін өз
дерінің туған жерінде еңбек етуіне 
мүмкіндік туып отыр.

Осы сұхбатты пайдаланып, оқыр
мандарға келесі мәселені жеткізгім 
келіп отыр. Қазір мал доғдыры, мал 
дәрігері деген ұғым жоқ. Ондай атау
лар кеңестік кезеңмен келмеске кет
кен. Дүние жүзі бойынша ветеринар 
деп атайды. Өйткені, олар тек үй 
жануарларын ғана қарамайды. Зоо 
бақта арыстан мен маймылды бақы
лайтын, далада киік, көлде аққу, теңіз 
бен мұхитта дельфин мен кит өлсе, 
тексеретін тек ветеринар мамандар 
ғана. Сондықтан тек ветеринар деп 
атау керек.

Ветеринарлардың күндегі атқарып 
отырған жұмыстарының маңызы өте 
зор. Қазақтың саулық сұрасқанда 
ең бірінші «Малжан аман ба?» деуі 
тегін емес. Себебі, мал – халықтың 
тұрмыстіршілігі, күнкөріс көзі. Асы-
рап отырған малының саулығы ол 
отбасының ғана емес, бүкіл халықтың 
саулығының негізі. «Ауру – астан» 
дегендей, адам денсаулығынан артық 
ештеңе жоқ. Сонымен бірге мал 
шаруашылығы экономиканы алға 
сүйрейтін салалардың бірі. Ветеринар 
мамандар осы саланың ақсамауына, 
қауіпті ауру түрлерінің тарамауы-
на, мал өнімдерінің таза болуына 
күнделікті жұмыс жүргізеді. Олай бол-
са, академик К.Скрябиннің «Медици-
на адамды емдесе, ветеринария бүкіл 
адамзатты емдейді» деген қанатты 
сөзін әрқашан да жадымызда ұстауға 
тиіспіз.

Әңгімелескен 
Ыдырыс ТӘЖІҰЛЫ,

 «Сыр бойы».

Мал шаруашылығы – ауыл шаруашылығының маңызды сала-
сы. Бұл сала халықты түрлі тағам өнімдерімен, жеңіл өнеркәсіпті 
құнды шикізатпен қамтамасыз етеді. Ет, сүт, жұмыртқа және олар-
дан өңделген өнімдер калориясы жағынан жоғары биологиялық 
аса құнды азық болып ерекшеленеді. Малдың әртүрлі қауіпті 
кеселге шалдықпауын, олардан алынатын өнімдердің адам 
денсаулығына зиян келтірмеуін қамтамасыз ету бағытында ты-
нымсыз еңбек ететін ветеринар мамандарының рөлі ерекше екені 
айтпаса да түсінікті.

Осы орайда облыстық ветеринария басқармасының басшысы 
Ерсұлтан Апетовпен болған сұхбат барысында салаға қатысты 
көптеген мәселелерді қамтуға тырыстық.

Ветеринария – 
халық денсаулығының кепілі

Қарызды 
өсімпұлсыз 
төле
 

«Жұмыспен қамту2020 
жол картасы» мемлекеттік 
бағдар ла масы аясында 
аймақтық өкілетті ме
кеме ретінде «Байқоңыр 
(Байконур)» Әлеуметтік
кәсіпкерлік корпорациясы» 
акционерлік қо ғамына 2011
2026 жылдар ара лығында 5 
млрд 187,6 млн теңге бөлінді.

Халықтың жұмыссыз бөлігін 
жұмыспен қамту мақсатында 
атал ған қаражат 145 несие ұйы
мына (оның ішінде 129 несие 
се ріктестігі және 16 шағын не-
сие ұйымы) конкурстық негізде 
таратылған.

Облыс тұрғындарын несиелен
діру нәтижесінде, 2145 соңғы не-
сие алушыларды қосқанда 2676 
адам жұмыспен қамтылды.

«Байқоңыр (Байконур)» Әлеу
меттіккәсіпкерлік корпорация-
сы» акционерлік қоғамының ди-
ректорлар кеңесінің шешімімен 
«Қарызды өсімпұлсыз төле» ат 
ты акция жүріп жатыр. Акция 
бойынша несие ұйымдары «Жұ
мыспен қамту2020 жол карта-
сы» мемлекеттік бағдарламасы 
аясында алынған несие қарыз
дарын 01.09.2019 бен 31.12.2019 
аралығында төле ген жағдайда, 
төленген сомасына сәйкес өсім
пұлдар алынып, азайтылатын бо-
лады.

Сондайақ, «Байқоңыр (Байко-
нур)» Әлеуметтіккәсіпкерлік кор-
порациясы» акционерлік қоғамы 
«Жұмыспен қамту2020 жол кар-
тасы» мемлекеттік бағдарламасы 
аясында қалыптасқан қарыз со-
маларын төлеуге арналған «Каз-
почта» АҚның облыс бойынша 
барлық бөлімшелерінен арнайы 
ашылған есепшотын ұсынады.

* Қосымша ақпаратты 
87242701611 және 8778791
4881 мобильді нөмірлері ар қы
лы білуге болады.

«Байқоңыр (Байконур)» 
ӘКК» АҚ.

Мемлекеттік бағдарлама
лармен жұмыс жасау бөлімі.

Қызылорда қ., Ғ.Мұратбаев 
ксі №4 (бұрынғы резиденция 
ғимараты).

Латын
қарпіндегі
диктант

Ә.Тәжібаев атындағы 
облыстық ғылымиәмбебап 
кітапханада Қазақстан 
халқы Ассамблеясының 
ұйымдастыруымен ла
тын графикасы негізінде 
жалықазақстандық ашық 
диктант ұйымдастырылды. 
Мемлекеттік тілдің 
маңызын арттыруға 
бағытталған дик
тант еліміздің барлық 
аймақтарында бірдей 
уақытта жазылып, облыс 
бойынша 15 мың адам 
қатысты. 

Еліміздегі маңызды оқиға
ларды арқау ететін жазба жұмысы 
биыл «Мың бала» республикалық 
мәдениағартушылық жобасы 
ая сында «2019 jyl – Jastar jyly» 
та қырыбында жазылды. Ерек
шелігі – шараға қатысқан этно
мәдени бірлестіктер мен жас
тар ұйымдарының өкіл дері, 
мем   лекеттік және азамат тық 
қыз метшілер, қоғам қай   рат 
керлері, студенттер диктант ты 
ла тын қарпімен жазды. Елба-
сы «Болашаққа бағдар: рухани 
жаңғыру» бағдарламалық мақа
ласында қазақ тілі әліпбиінің 
бірыңғай стандартын қабылдау 
міндетін қойған болатын. Онда 
«Қазақ тілін біртіндеп латын 
әліпбиіне көшіру жұмыстарын 
бастауымыз керек. Бұл мәселеге 
неғұрлым дәйектілік қажеттігін 
терең түсініп, байыппен қарап 
келеміз және оған кірісуге тәуел
сіздік алғаннан бері мұқият 
дайындалдық» деп атап көрсетті.

Диктант барысында алды-
мен 32 қаріптен тұратын латын 
әліпбиі, жаңа емленің жаңа
лықтары таныс тырылды. Айта
лық, бұл әліпбиде диграф, яғни 
екі әріптен құралған 2 таңба бар. 
Ал, акуты бар әріптер – өзіміздің 
төл әріптеріміз.  Жалпы, ла-
тын қаріптері таныс болғанмен, 
емле ережесіне сәйкес өзгеріске 
ұшыраған бірқатар сөздер бар. 
Сондықтан, кітапханаға жиыл
ған 100ге жуық диктантқа қаты
сушылар латын графикасына 
негіз делген қазақ әліпбиін сауат-
ты пайдалануға дағдыланды. 

Айдана ЖҰМАДИНОВА.

– Соңғы кездерде «Болашақ» 
университетінің кампусы деген 
сөз жиі айтылып жүр. «Кампус» 
сөзі көпшілікке таныс емес-ті, 
сізге осы кампусты салу ойы 
қалай келді? Әрине, бұл жаңа 
оқу ғимаратының ірге көтеріп, 
есік ашуы қыруар қаржыны, 
алапат қажырды қажет еткенін 
біз де шамалаймыз.  Бесеу бірігіп, 
алтау жиылып атқара алмайтын 
осынша ауыр міндетті қалай іске 
асырдыңыз?

– Мен көп жыл Қорқыт ата 
атындағы университетте қызмет 
еттім, оның ректоры болдым. Кейін 
менің тікелей жетекшілігіммен 
бүгінде жұмыс жасағанына ши-
рек ғасырға жуықтаған «Болашақ» 
университеті ашылды. Бүкіл 
өмірім білім-ғылым саласымен 
бітеқайнасып келеді. Осыған 
орай әлемнің көп елдерінде бо-
лып, олардағы білім беру ісімен 
жақынырақ таныстым. Шет елдегі 
білім беру де, білім алушыға 
жасалған жағдай да біздегі 
қалыптасқан жүйеден әлде қайда 
дамып кеткен. Мәселен, ол елдерде 
жатақхана түнгі сағат 11-ден кейін 
тарс жабылмайды. Қайда жүрсің 
деп ешкім дікеңдемейді, сабаққа 
неге келмедің деп ұрыспайды.

Білім сатулы, дұрыс па, бұрыс 
па? Бірақ, бұл – нарық заңы. Қазір 
мемлекеттік оқу орындарындағы 
студенттердің әрі кетсе 20 проценті 
ғана тегін білім алады, қалғаны 
ақылы негізде оқиды. Сонда мұғалім 
– сатушы, шәкірт – сатып алушы. 
Ал, сатып алушыға қисынсыз та-
лап қоюға болмайды. Мысалға 
дүкенді алыңыз. Ақшасы бар кісі 
өзіне ұнаған затты сатып алуы 
керек. Ал оған дүкеншінің: «Сен 
неге дұрыс киім киіп келмейсің, 
сен неге амандаспайсың?..» деген 
сияқты дүрсе қоя беруі қалай бо-
лады? Әрине, алушы шығып кетіп, 
керегін басқа дүкеннен алады. Оқу 
орны да осыған ұқсас. Мұғалімнің: 
«Кеше неге сабаққа келмедің, 
неге кешігіп келдің, тапсырма-
ны неге орындамадың?» – деп 
тәртіпке шақыруы ескі әдістеме.
Шәкірт сабаққа еркін қатысуы ке-
рек. Ол сатып алушы, егер сіздің 
біліміңіз ұнамаса, онда ол білімді 
кітапханадан іздейді. Сіздің 
тапсырмаңызды орындамаса, онда 
ол сабаққа қатысты түсінікті басқа 
амалдар арқылы алуға құқылы. 
Өкінішке орай, шәкірттердің көбі 
сол ескі әдістемеге тәуелді. Оқу 
кестесімен, тапсырмамен, яғни, 
тар шеңбермен шектеледі. Содан 
барып сынақ кезінде сүріндірмей 
өткізе гөр деп оқытушыға тәуелді 
болады. Бұл дүкеннен ақшасына 
зат сатып алып, сол затты сөреден 
тауып бергені үшін үстіне тағы да 
ақша қосып берген тұтынушыға 
ұқсайды. Сонда шәкірт ескі 
әдістемеге неге тәуелді болып 
жүр? Өйткені онда өзіндік ізденіс 
жоқ. Ізденіс болу үшін еркіндік ке-
рек. Оған дағдыланбаған. Өзіндік 
ізденіс қай кезде де бағалы.

Мен қазақ балаларының да 
сол елдер дегідей еркін, ерекше 
жағдайда білім алуын қаладым. 2017 
жылдың ақпанында Сырдарияға 
салынған жаңа көпірдің үстіне 
шығып тұрып, «мына жерден 
кампус саламын» деген ой келді. 
Үлкен қалаларда әдемі, көрнекті 
ғимараттар өзеннің екі бетінде 
тұрады. Туған қаламызда да сон-
дай сәні асқан биік ғимараттар бой 
көтеруі тиіс. 

Жаңакампустың дарияның 
батыс бетіне түсетінін көзіме 
елестеттім. Ол кемі 14-15 қабатты 
болады, дарияның жиегіне 
баспалдақтар орнатылып, кешкілік 
студенттер «тамаша жексенбі күн 
көл басында, тұнықтан балық аулап 
бала отырса» дегендей, су жағалап 
қызыққа батады. Жатақханалары 
өз үйіндей, қай кезде барса да 
есігі ашық. Киноға кірем десе, те-

атры тұр, әткеншек тепсе, жұп-жұп 
боп анау баққа барады. Бұл менің 
қиялым ғана емес еді. Кампус 
дегеніміз – осындай жағдайдың 
бәрін қамтитын қалашық. Сол оқу 
қалашығын салу Сырдарияның 
сол жағалауына жаңа қаланың 
іргетасын қалаумен байланысты 

іске асты.
Әр жылы университет қорына 

ақша қалдырып отыратын 
дағдымыз бар-ды. Осы ақшаға 
қол салдық, бірақ ол қап түбіндегі 
тарыдай-ақ болып қалды. Сосын 
«Даму» бағдарламасы арқылы 
«АТФ» банктен 7 % жеңілдікпен 
несие рәсімдедік. Бұл ақшаның 
жартысы «Даму» арқылы төленеді, 
жартысын өзіміз жабамыз. 
Үкіметтің осы бағдарламасы біздің 
басты тірегіміз болды.

Сонымен құрылысты қолға 
алдық. Негізі менің мамандығым – 
«құрылыс және қала шаруашылығы 
экономикасы мен оны басқару». 

Сондықтан өз тарапымнан не 
құрылыс бастасам да, күндіз-түні 
соның басында өзім жүремін. Уни-
верситет ғимаратының құрылысын 
да тікелей өзім бақы ладым, күнде 
таңертең келем, кеш батырып 
қайтам. Әуелде жобалаушылар оқу 
ғимаратының бейнесін 120 градус 
қалыппен салу қажет деп тапқан. 
Бұл  парағы қаусырылып ашылып 
жатқан кітаптың сипатын береді, 
яғни, ғимараттың екі қанаты 
қабысып тұрады. Мен оны 150 
градусқа кеңейтіп салуды тапсыр-
дым. Әрине, оған бұрындағыдан 
көп қаражат кетеді, бірақ әсемдене 
түседі. Қазір қала жұртшылығы 
жаңа университеттің осы қас бетін 
күнде көріп жүр. Алдағы уақытта 
бас ғимараттың екі жағына екі кол-
ледж орналасады.

Ең бастысы, жаңа оқу орны 
алыстан көргенде де, ішіне ен-
генде де ерекше бет-әлпетімен 
қызықтыратын болады. Мыса-
лы, студенттер дәрісханаларда 
бұрынғыдай бір-біріне арқасын 

беріп отырмайды, бетпе-бет отыра-
ды. Демек, олар ашық пікір алысуға, 
бір-бірін бақылауға дағдыланады.

Қаржы, қажыр дедің ғой. Жаңа 
да айттым, «Даму» арқылы ісіміз 
алға басты. Өзім салып жатқан соң 
барлық затты алуға өзім араластым. 
Мәселен, бағасы 150 мың доллар 
тұратын лифтіні 48 мың долларға 
таптым. Оқу ғимаратында осындай 
3 лифт бар. Қызылордада бұрын 
болмаған аспалы шамдарды Испа-
ниядан алдырттық. Басқа құрылыс 
заттарын да 3 есе арзан бағаға іздеп, 
тауып жеткізіп беріп отырдым. 
Құрылыспен айналысатын кейбір 
азаматтар келіп: «Аға, мына жердің 
жұмысын бізге беріңіз, біз сізге 

қаражаттың 10 процентін берейік» 
– дейді. «Не айтып тұрсың, өз 
ақшамды өзіме бермексің бе?» – 
деймін мен. Өкінішке орай, бұл 
қоғамда бар дерт. Егер осы оқу 
ғимараты мемлекет ақшасына 
салынса, сол құқықты иеленген 
пысықайлар 7-8 миллиард теңге 
ақша жұмсалды деген болар еді. 
Ал, біз бұл жұмыстарды 2,5 млрд 
қаражатпен бітіріп отырмыз, әлі 
бітпеген жұмыс қанша...

– Шынында кампус 
дәрежесіне жету үшін әлі қанша 
жұмыс жасалуы керек?

– Жақында 400 орындық жатақ-
хана құрылысы басталды. Ақысын 
сұра ғанындай алып отырған соң 
құры лысшылар да тез әрі сапалы 
жұмыс істейді. Екі айда сыртқы 
жұмысын бітіреміз деп отыр. 
Мұнан соң тағы бір 400 орындық 
жатақхана салынады. Келесі 
жылы оқытушыларға арналған 60 
пәтерлі тұрғын үй мен 60 орын-
ды балабақша бой көтереді. 1100 
орындық конгресс орталығы са-

лынады, бұл – бұрынғыша айтсақ, 
студенттер сарайы. Мұнан кейін 
стадион салуды бастаймыз. 

 Оқу қалашығының аймағында 
– шаштараз, сән салоны, ұялы теле-
фон операторлары, ХҚК филиа-
лы сияқты барлық қажеттіліктер 
орналасады. 2,5 гектар аумақтық 
дендропарк ашылады. Қалашықта 
фонтандар, гүлзарлар, демалыс-
сауда орындары сап түзейді. 
Орталықтан бері шыққан студент-
тер, басқа да келушілер көпірден 
түскен соң бас ғимаратқа дейін 
екі жағы көмкерілген бақ ішімен 
жүретін болады, осы аяқжол қазір 
салынып бітіп тұр.

Міне, кампус дегеніміз – осы.

–  Жалпы, университеттің 
әлеуеті, заманауи артық шылық-
тары туралы тағы бір еске түсіріп 
өтіңізші. Қандай жаңалықтарды 
ерекше айтар едіңіз?

– Білім мен ғылым саласы 
дамуының басты бағыты – оның 
сапасы мен қолжетімділігі. Осы 
тұрғыда ширек ғасырға жуық та-
рихы бар Қызылорда «Болашақ» 
университеті жоғары білім алудың 
қолжетімділігі мен сапасын арт-
тырып, студент жастардың жатақ-
ханадағы жағдайын жақсарту, 
бәсе кеге қабілетті ортаны қалып-
тастыру бағытында жүйелі жұмыс-
тар атқарып келеді. 

Биылғы 2019-2020 оқу жылында 
университет студенттері Оксфорд 
бизнес колледжінің бағдарламасы 
бойынша арнайы портал арқылы 
білім алу мүмкіндіктеріне ие бо-
лып отыр, курс соныңда олар Ок-
сфорд бизнес колледжінің арнайы 
халықаралық сертификатын ала-
тын болады. Сонымен қатар, 600 
тыңдаушы сол портал арқылы 
білім алып жатса, солардың ішінен 
ең жақсы жетістікке жеткен 20 
тыңдаушы Оксфорд колледжіне 
(шақырушы жақ есебінен) барып, 
оффлайн режимде білім алуға қол 
жеткізеді. 

Университет жанындағы «Бола-
шақ» колледжі мен «Болашақ» 
меди ци налық колледждері «жоға-
ры колледж» статустарын алды. 

Педагогикалық бағыт бойын-
ша мамандар даярлау сапасын 
арттыру, Назарбаев университеті 
мен зияткерлік мектептері тәжіри-
белерін трансформациялау мақса-
тында НЗМ-мен, ҚР жас педагог-
ғалымдар ассоциациясымен тығыз 
жұмыс жасап және қыздар ұлттық 
педагогикалық университетімен 
бір лескен кафедра филиалдары (қа-
зақ тілі мен әдебиеті кафедрасы-
мен) ашылуда.

– Жаңа университет биыл 
қанша студент қабылдап отыр?

Білім берудің ақылы негізде 
жүретіні түсінікті. Қандай 
жеңілдіктер бар?

– Биылғы оқу жылында уни-
верситетке ақылы негізден бөлек 
50 мемлекеттік грант және 19 об-
лыс әкімі грантының иегерлері, 
ақылы негізде 458 білім алушы 
қабылданып отыр. Сонымен қатар, 
«Болашақ» жоғары колледжіне 
175 білім алушы грант негізінде 
қабылданса, 120 оқушы ақылы 
негізде оқуға түсті. Ал, жоғары 
медициналық колледжіне 75 білім 
алушы тегін білім алуға мүмкіндік 
алса, 310 оқушы ақылы негізде 
қабылданды. Университет  ата-
анасы жоқ күндізгі оқу бөлімінің 
студенттеріне; «Болашақ» универ-
ситетінің колледж дерін бітіріп, 
оқуын университетте жалғасты-
рушыларға 20% жеңілдік бекіткен; 
Оқу ақысының 50%-і көлеміндегі 
жеңілдікпен 10 грант тағайындады. 

Сонымен бірге универси-
тет  студенттеріне арнап құрыл-
тай шылық грант, ректор гранты 
бөлінбек. Мұның бәрі − сапалы 
білім алуға ұмтыл-ған талантты 
жастарды сапалы кадр болуға 
үндейтін қадамдар.

– «Болашақтың» қала 
орталы ғындағы оқу орны жаңа 
ғимаратқа түгел көшіріле ме, 
әлде студенттер ол жақта да оқи 
бере ме?

– Биылғы жаңа оқу жылын жаңа 
ғимаратта бастай алмадық. Бірақ, 
сту денттер 1-ші қыркүйекті сол 
жаға лаудағы «Болашақта» қарсы 
алайық деген соң білім күніндегі 
салтанатты жиынды осы жерде 
өткіздік. Ал, биылғы бітірушілер 
болса, «бізге жаңа ғимаратта оқу 
бұйырмады, дипломды сол жерден 
табыстаңызшы» деп өтініш айтқан 
еді.

«Кедей болсаң көшіп көр» де-
мекші, ескі ғимараттан керек-
жара ғымызды жеткізудің өзі 
біраз уақы тымызды алды. Әрине, 
ол жақта енді ешкім қалмайды, 
осы қазан айында толық көшіп 
келмекпіз. Сосын ескі ғимаратты 
сатып, ол ақшаға жоспарда тұрған 
құрылыстарды сала бастаймыз.

– Көш оң болғай! Сізді, «Бола-
шақтың» барша   мен студенттерін 
сол жағалаудағы сәні мен салта-
наты жарасқан кампустың бой 
көтеруімен құттықтаймыз!

Ол Қызылорданың көркін ға-
на арттырып қоймай, жаңа ұр-
пақтың білім ұстаханасына ай-
налатын ақ орда болсын!

Әңгімелескен
Дүйсенбек АЯШҰЛЫ.

Бар баланың болашағын 
болмысына көшірген

СӘТІ ТҮСКЕН СҰХБАТ

Мемлекет және қоғам қайраткері, Қазақстан ҰҒА академигі,  
экономика ғылымының докторы, «Болашақ» университетінің ғылыми 
жетекшісі Бақберген Досманбетовпен сырласу.

Мен 1988 жылы Қызылорда 
педа гогикалық институтының 
қазақ филологиясы және тарих 
факультетіне оқуға түстім. Сол 
кезде жасым 26-да, тоғыз жылдай 
жоғары мектепке жолай алмадым. 
Әке-шешемнен жастай қалғанмын, 
ауылдық жердің баласымын. Со-
нымен бұйрық болып, институт 
есігін аштым. Үйленгенмін. Бірақ 
жатақхана берілмеді. Сол кезде 
менің облыстық газетке 2-3 өлеңім 
басылды. Соның бірі: «Пәтер 
жыры» деген өлең болатын. Онда:

«Қалдош-ау, қайда барамыз,
Қаяқа жетер шамамыз.
Топылиыңнан сыз өтіп,
Тоңдырды-ау мына қара күз.
Не керек ойын, сайран бос,
Еңбегің менен пайдаң дос.
Деуші еді әжем жарықтық,
Пәтер іздейік, қой, Қалдош...», 

–деген шумақтар бар еді. Мен 
мұны «біреу көрсін, маған 
көмектессін» деген есеппен 
жазғаным жоқ. Өлең газетке 
шыққан соң екі-үш күн өткесін: 
«Сені проректор Досманбетов 
шақырып жатыр» деген хабар ал-
дым. «Бірінші курстың студентін 

проректор неге шақырды?» – деп 
қорқасоқтап ағайдың кабинетіне 
имене кірдім. Ол кісі жылы аман-
дасып, жағдайымды сұрады, 
өлеңімді оқығанын айтты.

– Жатақхана комендантына 
тапсырдым. Келіншегіңмен келіп 
тұра бер, – деді. Сол жатақханада 
бес жыл тұрдым.

Мен институт бітіргенде Бақ-
бер ген ағай ректор еді. Тағы да 
шақыртты.

– Түркияға оқуға бар, ақшаңды 
өзім төлеймін. Журналисти-
ка фа куль тетін ашамыз. Бітіріп 
келгесін, соған декан боласың, – 
деді ағай.

Сол кезде жасым отыз бірде. 
«Енді қай кезде қызмет істеп, 
ақша табамын» деген ой келді. 
Күмілжіп қалдым...

– Барғың келмей отыр ма? – 
деді ағайым. – Қашан жұмысқа 
орналасқанша жатақханада тұра 
бер, – деген еді сосын. Сөйттім. 
Облыстық газетке корректор бо-
лып жұмысқа тұрғанша ешкім көш 
деген жоқ.

Сенатор болып сайланып кетіп 
бара жатқанда ағай мені тағы 

шақырды. Ол кезде ағай – қала 
әкімі, мен – журналиспін.

– «Бидің айтқанын құл да ай-
тады, аузының дуасы жоқ» деген, 
билік айтатын мінберден сөзімді 
өткізіп, елге, туған жерге бір пай-
далы іс жасап, перзенттік пары-
зымды өтесем бе дедім...

Ағайдың осы сөзі маған қатты 
ұнады. Бірақ қимадым. Сол күні 
ағаймен арадағы әңгімені «Мен 
сенатқа неге бара жатырмын?» де-
ген тақырыппен облыс тық газетке 
көлемді сұхбат етіп жарияладым.

Ағай шын мәнінде биік 
мінберден сөзін айтып, елге пай-
далы іс істеуге қол жеткізді. 
Байқоңырдағы қазақ мектептерінің 
хал-жағдайы мен өңір дегі білім, 
мәдениет, денсаулық сақтау са-
лалары жөнінде көптеген келелі 
мәселелердің шешілуіне атсалы-
сты.

Бұл тумысы бөлек тұлға маған 
жоғары мектептегі сабақпен ғана 
емес, жүріс-тұрысымен, сөйлеу 
мәдениетімен, кең кеудесімен, 
жылы жүрегімен, қайырымды 
қолымен, өрге тартқан жолымен 
өнеге берген адам, ұлағатты ұстаз.

ПРОРЕКТОР ӨЛЕҢІМЕ ЖАТАҚХАНА БЕРДІ
(өткен күннен бір естелік)

Жас келсе, 
іске!
Еліміздің дамуы үшін маңызды саяси құжатта 

Қасым-Жомарт Кемелұлы мемлекеттік басқару 
институттарын нығайтуға баса көңіл бөліп, 
«Мемлекеттік қызметшілер жұмысының тиімділігін 
арттыру мақсатында арнайы дайындығы бар жас 
кадрларды тарту қажет» деп атап көрсетті.

Сондай-ақ, Мемлекет басшысы Қасым-
Жомарт Тоқаев президенттік қызметке кірісер 
алдындағы ұлықтау рәсімінде елімізді дамыту-
да жастардың потенциалының ерекше екенін ай-
тып, «Президенттік жастар кадрлық резервін» 
жасақтауға тапсырма берген болатын.

Бұл – «Жастар жылы» аясында білімді әрі да-
рынды отансүйгіш жастарымызға берілген айрықша 
мүмкіндік, нақты қолдау. Білімі һәм біліктілігі 
сәйкес тәжірибелі жас азаматтар үшін ашық және 
тиімді әлеуметтік саты, яғни, «қызметтік лифт».

«Президенттік жастар кадрлық резервіне» 
қабылданған жастарға мемлекеттік басқару және 
квазимемлекеттік сектор жүйесінде басшылық 
лауазымға тұруға бірегей мүмкіндік ашылады. 
Жоғары лауазымдарға бос орындар пайда болған 
жағдайда кадрлық резервте тұрған тұлғалардың 
кандидатуралары қаралды. «Президенттік жастар 
кадрлық резервіне» қабылданған тұлғалар ре-
зервте тұрған кезеңде лауазымға міндетті түрде 
тағайындалуы шарт емес.

Іріктелген азаматтардың министрлер мен олар-
дың орынбасарлары, облыстардың, республи калық 
маңызы бар қалалардың және астананың әкімдері, 
орталық атқарушы органдар комитеттерінің 
төрағалары, квазимемлекеттік сектор компанияла-
ры басқармаларының төрағалары және мүшелері, 
орталық атқарушы органдардың жауапты хатшы-
лары, орталық және жергілікті мемлекеттік ор-
гандар аппараттарының басшылары, облыстық 
маңызы бар қалалардың, облыс аудандарының және 
қалалардағы аудандардың әкімдері лауазымдарына 
тағайындалуы көзделген. 

«Президенттік жастар кадрлық резерві» эконо-
микалық және қаржылық саясат, әлеуметтік саясат, 
инфрақұрылымды және қызмет көрсету салаларын, 
өнеркәсіпті, ауыл шаруашылығын және қоршаған 
ортаны дамыту, сыртқы және ішкі саясат, құқықтық 
саясат бағыттары бойынша құрылады.

Жобаға құжат тапсыру кезінде жасы 35-тен 
аспаған, жоғары білімді, еңбек өтілі 5 жылдан кем 
емес, тиісті тұлғалардан ұсыным хаты бар Қазақстан 
Республикасының азаматтары ғана қатыса алады.   

Ұсыным хат Президенттік жастар кадрлық 
резервіне кандидат жұмыс істейтін және/неме-
се жұмыс істеген ұйымның басшысынан, ұлттық 
компания, ұлттық холдинг, ұлттық даму инсти-
туты басқармасының төрағасынан немесе оның 
орынбасарынан, мемлекеттік саяси қызметшіден, 
орталық атқарушы органның жауапты хатшысы-
нан, орталық немесе жергілікті мемлекеттік ор-
ган аппаратының басшысынан, ҚР Мәжілісінің, 
Парламент Сенатының депутатынан, облыстың, 
республикалық маңызы бар қаланың, астананың 
мәслихат хатшысынан ұсынылуы тиіс.  

Ескеретін жайт, жобаның іріктеуіне Президент 
тағайындаған саяси мемлекеттік қызметші қатыса 
алмайды.

Бүгінгі таңда құжат тапсыру басталды. Ол 
үшін жобаның талаптарына сай келетін үміткерлер 
pkrezerv.kz сайтына өтуі керек. Жобаға қатысуды 
тіркеу және құжаттарды қабылдау 2019 жылдың 1-30 
қыркүйек аралығында жүргізіледі. Тіркелу кезінде 
кандидат расталған дербес деректерін (ЖСН, АӘТ, 
туған күні, e-mail, телефон) енгізіп, жеке кабинетін 
толығымен толтыруы тиіс(тұрғылықты жері, білімі, 
жұмыс өтілі, лауазымдар тобын және бағыттарды 
таңдау, басқа да қосымша ақпарат).

Кандидаттың өтінімі қойылатын біліктілік талап-
тарына сәйкес келген жағдайда іріктеу кезеңдеріне 
жіберіледі. Іріктеу қабілеттерді тестілеу, тестілеуді 
верификациялау, әлеуетті бағалау, сараптамалық 
комиссияның мүшелерімен сұхбаттасу және кан-
дидатураларды ҚР Президентінің жанындағы 
Жастар кадр резерві жөніндегі ұлттық комиссия-
да қарау және «Президенттік жастар кадрлық 
резервіне» қабылдау секілді 5 кезеңнен тұрады. Әр 
кезең белгіленген уақытта өткізіледі. Кезеңдердің 
уақыттары pkrezerv.kz сайтында нақты көрсетілген.

Алғашқы «Қабілеттерді тестілеу» кезеңі 
кандидаттардың талдамалық және сыни ойлау 
деңгейін анықтауға бағытталған. Тестілеу 1 күннің 
ішінде кандидат үшін ыңғайлы кез келген уақытта 
автоматтандырылған жүйеде өткізіледі. Ең жоғары 
нәтиже жинаған кандидаттар іріктеудің келесі 
кезеңіне жіберіледі.

Келесі «Тестілеуді верификациялау» кезеңінде 
тестілеу үдерісі видео және аудио тіркеуді қамтиды. 
Бұл кезеңде де жоғары көрсеткіштерге қол 
жеткізгендер келесі кезеңге қатысу мүмкіндігіне ие 
болады.

Іріктеудің кешенді сатысы – «Әлеуетті бағалау» 
кезеңі «жобаны ұсыну», «эссе жазу», «құзырет-
терді бағалау» сияқты 3 құрамдас бөліктен тұрады. 
Жобаны көрсету мен эссе жазу онлайн түрінде 
жүзеге асырылса, құзыреттерді бағалау канди-
даттың жеке қатысуымен өткізіледі. Аталған 
кезеңнің қорытындысы бойынша ең жоғары балл 
жинаған үміткерлер сараптамалық комиссияның 
мүшелерімен жеке сұхбаттасуға шақырылады.

Сараптама комиссиясы өткізген сұхбаттасудың 
және кандидаттар туралы мәліметтерді талдаудың 
қорытындылары бойынша Қазақстан Республи-
касы «Президентінің жанындағы Жастар кадр 
резерві» жөніндегі ұлттық комиссияның қарауына 
ұсынылатын кандидаттардың тізімі жасалады.

Іріктеудің соңғы кезеңіне кандидаттар қатыс-
пай ды. Жастар кадр резерві жөніндегі ұлттық ко-
миссия отырысының қорытындылары бойынша 
«Президенттік жастар кадрлық резервіне» қабылдау 
туралы шешім қабылданады. Қабылданған шешім 
кандидаттың Жеке кабинетінде жарияланатын 
болады. «Президенттік жастар кадрлық резерві» 
еліміздің жоғары саяси истеблишментіне білімді де 
дарынды жас буынның келуіне жол ашады.

Ұлттық комиссияның елегінен өтіп, Мемлекет 
басшысының кадрлық қорына енген жастардың 
елімізге адал қызмет етіп, Қазақстанның дамуына 
тың серпін қосатынына сенемін.

Нұрман ТАЛҚАНБАЕВ,
ҚР Мемлекеттік қызмет істері агенттігінің

облыс бойынша департаменті басшысы,
Әдеп жөніндегі кеңес төрағасы.

Жуырда Қазақстан Республикасының 
Президенті Қасым-Жомарт Тоқаев тұңғыш 
рет Парламент палаталарының бірлескен 
отырысында «Сындарлы қоғамдық диалог – 
Қазақстанның тұрақтылығы мен өркендеуінің 
негізі» атты Қазақстан халқына Жолдауын 
жариялады.



Үсен шал туралап келген 
ажалға дейін ауру-сырқауға бой 
алдырып, жанынан шуақ, бо-
йынан қуат, көзінен нұр жоғалт-
қан емес-ті. Ақ некелі сыңары, 
аяулы жарынан айырылған 
жылдан бастап торығуға бой 
алдырды. Жаны жалғыздықты 
сезінді. Өткінші дүние бізге де 
таяп келді-ау деген ой шырма-

уы оны бүк түсірді. Сондай бір 
күйзелісті шақта осы көшеге 
жақында көшіп келген үйден 
ерекше рух сипаты жүзінен тө-
гіліп қара кемпір шыға келді! 
Таныстық-білістікте шал өзінен 
бес жас үлкен көрші кемпірдің 
шалының бақилық болғанын, 
марқұм ол кісінің өзімен рулас 
екенін білді.

– Е-е, қайным екенсің ғой, – 
деді қара кемпір.

– Жеңеше, әңгіме айтысатын 
жан таппай жүр едім, жақсы 
келдің. 

– Әңгімені әрісінен соғайын 
ба, берісінен соғайын ба? 

– Қайсысын болса да тыңдай 
берем, көңілім сусап қалған.

– Тегін әңгімені тыңдап кетіп 
қалатын біреу болып жүрме...

Кемпір мен шалдың ара-
сындағы алғашқы сөз осындай 
болды. Қатарласқа ғана жараса-
тын жағымды әзілді екеуінің де 
естімегені қашан.

Қара кемпір сөзшең. Қа-
зақ бәйбішесіне тән адуындық, 
суыртпақтатпай тіке сөйлеу, 
әңгімені әдіптеп айтып, жүре-
гінен ақпейілділік аңқып тұру 
– оған тән. Үй арасы жақын, 
екеуі күн сайын жолығысады. 
Көңілдің күншуағын төгіп, әң-
гіме шертеді. Бірінің он баласы, 
бірінің бес баласы бар. Көңіл-
дері бай. Бірақ сол көңілдің бір 
бұрышындағы бос қуысты олар-
дың бірі де толтыра алмайды.

Сондықтан болар, олар 
бір-бірінен ажырағысы кел-
мейді. Екеуі кездескен сайын 
жан мен тәні, санасы қоса са-
уығып, өздерін жеңіл сезінеді. 
Егер адам өзін жеңіл сезінбесе, 
арқасында ауыр жүк тұрғандай 
болса, ішкі дүние қалауына сы-
ртқы дүние сәйкес келмесе, бұл 
үйлесімсіздік ауру шақырады. 
Жан, тән, сана үндестігі сәйкес-
тенбесе оны аурудың алды дей 
бер. «Денсаулық» пен «ауру» 
ұғымын қарама-қарсы, ғылым 
тілімен айтқанда омоним сөздер 
деп қарау қате. Денсаулықты 
нау қастық белгілермен өлшемеу 
керек. Денсаулық – үйлесімділік. 
Жан, тән, сана үндестігінің ара 
қатынасы. Кемпір мен шалда 
осы үйлесімділік көрініс тапты. 
Сөйтіп сергектікпен алғы күн-
дерге қарай жылжи берді. Екеуі 
тойға, ас-құдайыға бірге бара-
тын болды. Шал мен кемпірдің 
осындай қарым-қатынастарына 
жұрт та үйреністі, жалғыз жо-
лыққан бірінен екіншісін сұра-
сатын.

Құдайға ғана жарасқан 
жалғыздыққа мойынсұнбаған 
шал мен кемпір осылайша үш 
жыл бойы ауылүй арасында қа-
тар жүрді. Төртінші жылға тағ-
дыр төрелік жасады. «Кәрілік 
жапалаққа айналдыр ды, бұлбұл 
ең даусы зарлы тұрған сайрап», 
– деп Әріп ақын айтқандай, 
кәрілік жеңген кемпір барыс 
жылы ауырып жатып қалды. 
Қаланың іргесіндегі «Киров» 
ауылында кемпірдің үлкен ұлы 
тұратын, ауырған соң сонда кет-
ті. Жаңа жылда Үсеннің балала-
ры шалдың сексен жасқа толға-
нын атап өтпекші болды. Ал-
дыңғы қатардағылардың бірінен 

болып шақыру қағаз «Кировқа» 
жөнелтілді.

Бұл кезде кемпір төсекке 
біржола таңылып жатты. Үсе-
кең тойдан бұрын кіші баласы-
ның жеңіл көлігімен кемпірдің 
көңілін сұрауға шықты. Құрда-
сы Қожанды қасына алып, екі 
келінін ертіп, төрт дөңгелекпен 
зырлап «Кировқа» келді. Үй 

айналасындағылар ойда жоқта 
көліктен түсіп жатқандардың 
кім екенін аман-саулық сұра-
сып, төрге шыққанша біле қой-
мады. Аналарына армысың 
дей келгендерін ғана болжаған. 
Кемпір төсектен көтеріліп, қу-
нап қалғандай кейіпке келді. 
Шай дастарханы жайылды. Еш-
кім айтпай-ақ қазанға ет салы-
нып жатты.

– Жақынырақ отыр, – деді 
кемпір қол тіреп көрпешеге 
жайғаса берген шалға.  – Барыс 
жылының төлімін ғой,  биыл 
жеті мүшелге жетіп отырмын, 
– әңгіме осылай басталып, өт-
кен-кеткенге ауысты. Сол әңгіме 
үстінде буы танау жарып жам-
бас жілік салынған ақ табақ ор-
таға қойылды. Кемпірдің туыс-
тарынан бірталай кісі жиылып 
қалыпты.

– Бұл етті өзім тұздаған-
мын, алып отырыңдар, – деп 
дастарханнан шеткері қалған 
кейуана қонақтарға бәйек бол-
ды. – Ертең мен өлсем, бұлар 
кім еді деп жүрмеңдер, – деді 
өз жағындағыларға қарап. Олар 
кемпірге қарады. Шынында 
бұлар кім деп отырғандары рас. 
Қазақ әдетінде қонаққа ондай 
сұрақтың қойылмайтынын бәрі 
де біледі.  

– Мен өлсем мына шал бес 
келінімен келеді. Бұл – менің 
Қызылордадағы қайным. Қа-
делі қонақ қылып, үстіне шапан 
жауып шығарып саласыңдар, 
– деп тапсыра сөйледі кем-
пір. Аяқ жақта отырғандар үн 
шығармастан бас изесті.

Ет желініп, сорпа ішіліп 
болған соң кемпір шалға дәс-
орамал ұсынды.

– Көзімдей көріп, теріңді 
сүртіп жүрерсің, – деді.

Сосын тағы бір түйіншек-
ті ашып, Үсекеңнің екі келінін 
жанына шақырды.

– Мыналар күмістен соғыл-
ған қолтума заттар, – деп ысы-
рып қойды. Білезік, сақина 
секілді әшекей бұйымдар екен. 
– Бір-біреуден тағып алыңдар, 
менің жыртысымда сендер ес-
ке рілмей қаларсыңдар...

Келіндер қолын соза қой-
мағасын біреуіне білезік, екін-
шісіне құсмұрын сақинаны өзі 
салып берді.

– Жағдайды көріп отырсың, 
тойыңа бара алмаймын, – деді 
сосын шалға. Келген шақыру 
қағазын қабырғаның қолы же-
тетін тұсына іліп қойған екен. 
Соған мұңайып қарады. «Пәр-
мені күшті тағы бір шақыруды 

күтіп отырмын ғой» дегендей 
түр танытты. Кемпір осы күні 
көңілін сұрап келгендерді қайта 
көрмесін анық білгендей, олар-
мен кешулескендей күйде еді.

Сөйтіп қаладан келгендер 
кемпір мен шал іргесін бекітіп 
берген тағы бір туыстық тауып, 
жарқыратып қабағын, бұрқы-
ратып тамағын берген үйден 
атқа қайта қонды. Жол бойы 
Үсекең үнсіз отырды. Балала-
ры әкесінің сақалына сырғып 
түскен тарам-тарам көз жасын 
көріп, үнсіздікті бұзған жоқ. 
Бір-екі әңгіме бастап жауап 
алмаған Қожан шал да артқы 
орындыққа шалқая түсті.

Осы оқиғаны естігенде 

шал дың еркетотай қызы Айша 
әкесіне:

– Өз кемпіріңе көрсетпе-
ген көз жасың қара кемпірге 
ағыл-тегіл болыпты ғой, – де-
ген.

– Сендер не білесіңдер, – 
деді де қойды сонда Үсекең.

Қартайғанда қосағынан айы-
рылған адам көп ішінде жалғыз 
қалады. Өз кемпіріне неге жы-
ламасын. Күмісай ана Үде-
кеңнің қанаты емес пе, жанаты 
емес пе! Жанатын жоғалтып, 
қанатын қайырған жан жыла-
масын ба? Бірақ жасы жетпістің 
үстіне шыққанда балаларының 
ортасында жылап отырғаны 
жараса қоймас-ты. Қайта ана-
ларын жоқтаған оларға бе-
кемдік көрсетпес пе? Алайда, 
Үсекеңнің өзінен көп жылаған 
ешкім жоқ, ол ішінен жылады. 
Ішінен жылап жүргенде тұман 
ішінен Күмісайы адасып жүріп 
қайта оралғандай еді. Қара кем-
пірдің кескін-келбеті жарын 
жадына түсіріп, тамыр соғысы 
тереңдей бастаған жүрегінде 
ерекше бір сезім пайда болған.

Сексенге келгенде сезім 
семіп-қатады дегенді ешқайдан 
естімедік. Ұнату, жақсы көру, 
жақын тарту адам баласының 
бәріне ортақ. Бірақ Үсекең мен 
қара кемпірдің арасындағы 
өзара ұғысу тіпті басқаша бо-
латын. Олар кешегі бір зұлмат 
дәуірді қатар көрді. Ашқұрсақ, 
қоңылтақ өсті. Соның бәрін 
ертегідей еске түсірген сәтің-
де әрі жалғап әкететін біреудің 
жаныңда болғаны қандай ға-
нибет! Қарапайым әңгімеңді 
әлдекім мақұлдай қалса да құ-
йымшағың бір көтеріліп түспей 
ме?! Ал, ғасырға жуық өміріңді 
қолдан өргендей ғып әсемдеп 
айтқанда қуанышыңды көбей-
тіп, қасіретіңді азайтып отыра-
тын өзіңнің қатарласың ғана. 
«Байғыздың да аңсауы бар, 
бұлбұлдың да жемсауы бар» 
депті бір ақын. Қарттардың 
бақыты – қатарымен қабатта-
сып, жалғыз дыққа жығылмай 
өмір сүру. «Бала-шағамның ор-
тасында отырсам болды» дей-
тін жұбату сөзі. «Қатарың бол-
маса, тойға барма» дейтіні рас. 
Қайсыбір қарт та өз ортасын 
іздейді. «Сендер не білесіңдер» 
деген Үсекеңнің ойындағы осы 
нәрселерді, әрине, бала-шағасы 
қайдан білсін-оу?!  

Аз күн сыйластықпен қатар 
жүріп әзілі жарасқан қара кем-
пір шалдың жан жалғыздығын 
қолтықтан сүйеген ақырғы ал-
данышы болатын...Соңғы жылдары елімізде кәсіп-

керліктің көзін тапқандар қатары 
артып келеді. Әркім қолынан келген 
тірлігін істеп бағуда. Бұл тұрғыда  
мемлекет те ісімді өрбітемін деген-
дерге көмек беруде аянып жатқан 
жоқ. Бар болғаны ашатын кәсібіңнің 
нобайын сызып, жобасын әзірле, 
кейде оны да арнайы кәсіпкерлік ор-
талықтар дайындауға бағыт-бағдар 
береді. Тек сіздің тараптан еңбекте-
нуге талпыныс пен ниет болса жетіп 
жатыр.

 Жалағашта талапты жандарға арнайы 
«Серпін» аграрлы-индустриалды аймағы 
құрылған. Кенттің батыс бөлігінен 22 
гектар жер телімі кәсіпкерлерлік нысан-
дар үшін бөлінген. Аймақ инженерлік ин-
фрақұрылыммен толық қамтылып отыр. 
Су, жарық, газ, жол түгелдей жүргізілген. 
Бүгінде жер телімінің 12,7 гектары кәсіп-

керлерге табысталыпты. Биыл мұнда 17 
жобаны іске асыру жоспарланса, оның 7-уі 
іске қосылған. Соның бірі – «Аладдин» 
атты кілем жуатын цех. Осындай аймақтан 
жер алып, тіршілігін түлеткен Еркебұлан 
Көптілеуов осы цехтың иесі. Ол әуелде 
ауласында кілем жуумен айналысады. Ке-
ле-келе бұл кәсібінің аясын кеңейту мақса-
тында өткен жылы «Микробизнес Қызы-
лорда» бағдарламасы арқылы несие алады.

–  Біз секілді шағын және орта бизнес-
ке бет бұрғандарға бұлай қолдау көрсету 
шын мәнінде үлкен көмек. 4 млн теңге 
қаржы алып, цехқа қажетті түрік құрылғы-
ларын сатып алдым. Бұрын кілемді қол-
мен ысқылап жуатын болсақ, қазір арнайы 
құрылғымен тазалап, кептіріп беру мүм-
кіндігіне иеміз. Осы кәсіппен айналысқа-
ныма үш жыл болды. Халықтың сұранысы 
жоғары, – дейді жас кәсіпкер. 

Расымен, біз барғанның өзінде бірнеше 
адамнан қоңырау түсіп, тапсырыс қабыл-
данып жатты.  Цехтың алдында жайылып 
тұрған түрлі кілемнен көз сүрінеді. Осы-
дан-ақ, бұл жерде сапалы қызметтің көр-

сетілетіндігін аңғару қиын емес. Күніне 
15-20 кілем жуылатын көрінеді. Бағасы 
да қолжетімді, қалта көтеретіндей. Шар-
шы метрі 200 теңгеден. Жас кәсіпкер осы 
кәсібі арқылы 3 адамды жұмыспен қамтып 
отыр. 

Сөзіміздің басында кәсіпкерлер қата-
рының көбейіп жатқандығын айтқан бо-
латынбыз. “Серпін” аймағынан жер алып, 
кәсіп бастағандардың енді бірі – Мейірбек 
Әміров. Ол – темірден түйін түйген азамат. 
Қолынан келмейтіні жоқ. 2008 жылдан 
бастап темір бұйымдарын қайта жөндеу-
мен айналысады. Алғашқы жұмыстарын 
үй жағдайында жасаған. Мемлекеттік 
бағдарламаларды естіген соң, алға қойған 
мақсатын іске асыруға кіріседі. 

Осылайша, кәсіпкер «СержанГаз-
Строй» ЖШС-н құрып, металл өндейтін 
цех жұмысын бастайды. Онда кәсіпкер 
жекеленген токарьлық және фрезерлік 
жұмыстар – гофрлеу, жону, тегістеу, бұрау 
ісін атқарады. Темір бұйымдары және тұр-
мысқа қажетті заттарды дайындау цехын 
іске қосу үшін өткен жылы «Микробизнес 
Қызылорда» бағдарламасы арқылы 10 мил-
лион теңге көлемінде шағын несие алса, 
кәсіпкер «Бизнестің жол картасы-2020» 
бағдарламасы бойынша 1,5 миллион теңге 
грант ұтып алады. 

– Мемлекеттің қолдауы үлкен мүм-
кіндіктерге жол ашуда. Осы кәсіпті қолға 
алғаныма он жылдан асты. Тапсырыс ен-
ді-енді түсіп жатыр. Қарамағымда 3 адам 
жұмыс жасайды. Әлде де кәсіби білікті 
мамандар қажет, – деді кәсіпкер М.Әміров.

Әңгіме барысында мамандар жетіспеу-
шілігін айтқан кәсіпкерге жастарды оқыту 
жағы қалай деп сұрастырдық.  

– Оқытуға болады, алайда, үйреніп 
алған соң көбі кетіп қалады. Еңбегің зая 
кетеді. Әзірге қабілетті, темір бұйымдарын 
жасаудан хабары бар мамандар болса, – 
дейді ол.

Темірден түйін түйген Мейірбек ал-
дағы уақытта темір бұйымдарын өңдеуде 
түрлі жұмыс жасап, халықтың қажеттілігін 
өтемек. 

Жалпы қос бірдей азаматтың үйден 
бастаған кәсіптері дөңгеленіп, берекелі 
іске ұласуда.

Мейрамгүл ДАУЫЛБАЙҚЫЗЫ.

ӨМІРДІҢ ӨЗІНЕН

КӘСІП

Байқағанымыздай, жаңа 
мектеп жаңа оқу жылына 
ерекше дайындалған. Мұнда 
алаңсыз білім алуға қажет-
тінің барлығы бар. Сыныптар 

интерактивті тақтамен жаб-
дықталған. Информатика ка-
бинеті қарастырылған. Мектеп 
меңгерушісі, кәсіпкер Аманкүл 
Үмбетовамен тілдескеніміз-

де, білім ошағы 150 балаға 
шақталғанын, бұған мекте-
палды даярлық сыныптары да 
кіретінін айтты.

– Басты ерекшелік, түске 
дейін оқу мемлекеттік мек-
тептердегідей жаңартылған 
бағдарламамен жүреді, түстен 
кейін қосымша жетілдіру үшін 
ағылшын, орыс тілі пәндері 
тереңдетіліп оқытылады. Күн 
сайын үй тапсырмасын оқушы 
мектепте орындайды. Хорео-
графия, домбыра, шахмат үй-
ірмелері де жұмыс жүргізеді. 
Оқушы үш мезгіл тамақтанады. 
Барлығына  қолайлы график 
жасалған. Әр сыныпта оқушы 
саны он сегізден аспайды. Се-
бебі, көп бала болған жерде 

оқытушының айтқанын бірі 
түсініп, бірі түсінбеуі мүмкін. 
Бұл – бала игілігі үшін. Ата- 
аналар да осыны ескеріп, бізге 
балаларын әкеліп тапсыруда. 
Әзірге 70 бала бар. Айына бір 
оқушыға 30-35 мың шамасын-
да төленеді, – деді Аманкүл 
Әбішқызы. 

Әңгіме барысында кәсіп-
кердің білім саласында 35 
жылға жуық тәжірибесі барын 
білдік. Бұған дейін ол қаладағы 
бірқатар мектептерде, Мака-
ренко атындағы балалар үйінде 
бастауыш сынып мұғалімі қыз-
метін атқарған. Кейін кәсіпкер-
лікке бет бұрған. Аманкүл Үм-
бетова жеке ісін де осы білім 
саласымен байланыстырды. 
Мемлекеттен еш көмек алмай, 
қаладағы жеке мектеп санын 
тағы біреуге арттырды. Ол 
бәсекелестік ортаны қалыптас-
тырып, білім берудің мазмұ-
нын байытады деген сенімде. 

Иә, расында қазір қалада 
бірнеше ақылы мектеп бар. Бұл 
жекеменшік балабақша ашып, 
тәжірибе жинаған сырбойы-
лықтардың  жекеменшік мек-
теп құруда да белсенді екенді-
гін көрсетеді. 

Суретті түсірген 
Нұрболат НҰРЖАУБАЙ.

Тіл үйретуде артықшылық бар
Соңғы жылдары жекеменшік мектепті құп көретін 

ата-ана қатары артқан. Айтуларынша, мұнда да мұғалім 
кәдімгі стандартқа сай оқу бағдарламасымен сабақ өтеді. 
Білімді тек теория жүзінде ғана емес, тәжірибемен ұштас-
тыруға көбірек мән беріледі. Бастысы – тіл үйрену мәсе-
лесінде артықшылық бар. Бұған біз де көз жеткіздік. Қа-
лай дерсіз? Қарапайым мысал ретінде жаңадан ашылған 
«Арай» бастауыш мектебін алдық.

Мөлдір ҚАЛЫМБЕТ.

Тұтынушының әсіресе, нә-
зік жанды қауымның талға-
мынан табылу оңай емес. Бұл 
үшін шеберлікке қоса сыпайы-
лық, тіл табыса білу де қажет. 
– Мен – «Арай» сұлулық са-
лонының тұрақты тұтынушы-
сымен. Гүлзия Жақсылыққы-
зы бастаған шеберлер туралы 
пікірім өте жоғары. Жаңашыл 
бағыттағы жұмыс тәсілін жақ-
сы меңгерген. Бәсекелестік да-
мыған қоғамда ізденімпаздық 
табыс кепілі екені белгілі, – 
дейді Гүлмира есімді ару.

Мұнан тура жиырма жыл 
бұрын аудан орталығынан ал-
ғаш  қылардың қатарында  сұлу  -
лық салонын ашқан Гүлзия 
Жақсылыққызы кәсіпкерліктің 
қыр-сырын терең меңгерген 
жан. Салмақты мінезді отанасы 
қазіргі таңда қос бірдей сұлу-

лық салонын, темір бұйымда-
рын дайындау цехын, өзге де 
жұмыс орнын ашып,  көптеген 
адамды тұрақты жұмыспен 
қамтып отыр. Оған қоса түрлі 

мәдени шаралардың, «Мектеп-
ке жол» акциясының тұрақты 
да белсенді демеушісі.

Сөз басында атап өткеніміз-
дей Гүлзия өнерге де жаны 
құштар адам. Сыр бойына, 
елімізге өнерімен танылған 
 Әуе   з ов тер әулетінің келіні. 

Жалпы, Әуезовтер өнердің ки-
есі қонған шаңырақ. Бұл әулет-
тің өнер жолындағы атағы сонау 
70-жылдардың соңына таман ір-

гелі отбасының тірегі Махамбет 
Әуезов ұйымдас тырған отбасы-
ның ансамблі арқылы кеңінен 
мәлім болды. Түрлі музыкалық 
аспаптарда шебер ойнайтын 
Махаңның пер зенттерімен бірге 
дайындаған концерттік бағдар-
ламалары көрермендердің ыс-
тық ілтипатына бөленді. Мәскеу 
қаласында өткен  бүкілодақтық 
өнер фестивалінде лауреат атан-
ғаны жұртшылықтың әлі жа-
дында. Ал, Гүлзияның өмірлік 
жары Арман болса, түрлі облыс-
тық, республикалық, халықа-
ралық өнер байқаулары мен 
конкурстардың лауреаты. Лон-
донда өнер көрсетіп, ілтипатқа 
бөленген шебер қобызшы. Гүл-
зия Жақсылыққызы да кезінде 
күйші ретінде талай бәсекеде 
топ жарды. Аудандық музыка 
мектебінде ұстаздық қызмет 
атқарған тұста көптеген өреннің 
көпшілікке танылуына септігін 
тигізді. Кейін заман ағымына 
сай кәсіпкерлік жолды таңдады. 
Қазіргі таңда аудандағы белгілі 
бизнес өкілдерінің бірі.  

Қазалы ауданы.

Өнер мен кәсіпті тел меңгерген
Аудан орталығындағы Әйтеке би кентінде Гүлзия Омар 

басшылық жасайтын «Арай» сұлулық салоны шебер-
лерінің сапалы қызметіне ризашылық білдірмейтін тұты-
нушы кемде-кем. Кіммен тілдессеңіз де ағынан жарылып, 
алғысын жаудыра жөнеледі.
Жұмабек ТАБЫНБАЕВ.

Үйден басталып, 
үлкен іске ұласты

 Ақырғы алданыш

Оралман мәртебесін алған-
дарға Қазақстан Республикасы-
ның азаматтығын жеңілдетіл-
ген тәртіппен алуға құқығы бар 
(қалған шетелдіктер Қазақстан-
да кемінде 5 жыл тұруы қажет).

Сонымен қатар, Қазақстан 
Республикасының «Көші-қоны 
туралы» Заңына сәйкес  орал-
ман мәртебесін алған күннен 
бастап бір жыл өткеннен кей-
ін тоқтатылады және азамат-
тығын оңайлатылған (тіркеу) 
тәртіппен алу мақсатында 
Қазақстан Республикасының 
аумағында тұрақты тұратын 
этникалық қазақтар оралман 

мәртебесі тоқтатылған күн-
нен бастап алты ай ішінде оны 
«ұзарту» туралы өтініш бере 
алады. Оралман мәртебесі үш 
айдан аспайтын мерзімге бір 
рет ұзартылады. 

Бірақ, бүгінгі таңда орал-
мандар мәртебе берілген уақыт 
ішінде жеңілдетілген тәртіп-
пен қазақстандық азаматтығын 
алмай жүрген қандастарымыз 
кездеседі. 

Осыған байланысты, биыл 
16 наурызда Қазақстан Респуб-
ликасының Тұңғыш Прези-
денті - Елбасы Нұрсұлтан На-
зарбаев оралмандар мәртебесін 

жеңілдетілген тәртіппен 2019 
жылдың 31 желтоқсанына дей-
ін ұзарту туралы шешім қабыл-
дады.

Осылайша, Қазақстан Рес-
публикасының азаматтығын 
алмай, оралман мәртебесінің 
мерзімі өтіп кеткен азаматтар, 
мәртебесін ұзартуға, қазақстан-
дық азаматтығын алу үшін 
және ішкі істер органдары-
на құжаттарды оңайлатылған 
тәртіппен беру үшін Қызы-
лорда облысының жұмыспен 
қамтуды үйлестіру және әлеу-
меттік бағдарламалар басқар-
масына жүгіне алады.

Оралман мәртебесін алып, мерзімін өткізіп алғандар 
Қазақстан Республикасының азаматтығын алу үшін 
2019 жылдың 31 желтоқсанына дейін ұзарта алады

Тән мен жан екі түрлі нәрсені қалайды. Тән қозғалыс-
ты сүйеді, жан еркіндікті, тыныштықты жақсы көреді. 
Жанымыз бізді өз болмысымыздан ауытқымауға үндейді. 
Жанның жаратпайтын, көңілдің қаламайтын әрекетіне 
бару ауру шақырады.

Дүйсенбек АЯШҰЛЫ.



Орталық директорының 
орынбасары Гүлжаһан Ізба-
сарованың айтуынша, был-
тыр басталған жобаға қатыса-
тындарды іріктеуде ешқандай 
қиындық болмапты. Оқушы-
лардан жасақталған топ «Арал, 
қайдасың?» деп жолға шық
қанда ұйымдастырушылар ал
ғашқы қадамның сәтті бас тал
ғанына қуанысып еді 

– Елдің тұрмыстіршілі-
гімен, дамуымен таныстыру, ба-
лаларды еңбекке бейімдеу,  ең-
бек адамын құрметтеуге үйрету,  
тұрмыстық салтдәстүрлерді 
көрсету, олардың отбасы тәр-
биесіндегі маңызын түсіндіру,  
ауылдық жерлердегі рухани 
құндылықтарды насихаттауды 
көздеген тұңғыш шарада қы-
зықты сәттер көп болды, – дейді  
ұйымдастырушылар. – Ауылға 
келген қалалықтың білмей-
тіні көп қой. Бірақ мұндағылар 
оларды мазаққа айналдырған 
жоқ, жанына ертіп, көп нәр-
сенің жайжапсарын үйретті. 
Балалардың бейімділігіне қарай 
биыл шаралар аясын кеңейте 
түстік.  

Осы жылғы саяхат бары-
сында балалар «Менің ауылға 
деген көзқарасым» атты диалог 
алаңына қатысып, қыздар «Ше-
бердің қолы ортақ» атты шара 
шеңберінде жүннен бұйымдар 
тоқыды, ұлдар ұсталық өнер-
мен айналысты.  Балалардың 
бұл бастамасына ауыл кәсіп-
керлері де қолдау көрсетіп, 
«Түйе шаруашылығы – атаба-
ба кәсібі» атты сұхбат алаңын 
ұйым дастырыпты.

– Орталыққа келген күні 
ер балаларға қойылған шарт 
есіктен ауыл жайлы бір мақал 
айтып ену болды. Бәрі дерлік 
айтып шықты. Әдетғұрыптан 
«емтихан» тапсырған қыздар 
да сүрінген жоқ. Бәрінің жауа-
бы мен тапқырлығы көңіліміз-
ден шықты, – дейді «Қамбаш» 
олимпиадалық және қосымша 
білім беру  орталығының ма-
мандары.    

Сапар аясында балалар ай-

ран пісу, күбіден май алу, сүзбе 
дайындау тәсілімен танысып, 
«Ақбай» ауылына барып, қа-
уынқарбыз жинауға қолғабыс 
етті. Бақша иелері берген қа-
уынқарбызды далада таласа 
жеп, сол маңдағы қаз ферма-
сының жұмысымен таныспақ. 
№ 9, 10 біліминновация ли-
цейинтернатының балалары 
қашанда зеректігімен ерекше-
леніп тұрады ғой. Ферма басын-
да тұрып құс шаруашылығынан 
түсетін пайданы, кететін шы
ғынды есептеп шығыпты. Қаз-
дың жүнін пайдалану турасын-
да пікір таластырыпты. Соған 
сәйкес, ферма қожайындарына 
ұсыныстарын айтыпты. Осы-
лайша, ауыл бизнесінің дамуы-
на сәл де болса сеп болған.   

Саяхатқа қатысқан балалар 
аудан тұрғындарының атакәсібі 
– балық шаруашылығымен ете-
не танысты. Облыстық білім 
басқармасы мен «Рухани жаң
ғыру» орталығы бірлесе ұйым
дастырған шара аясында  ба-
лалар қаладағы «Балықшылар 
мұражайына» барды. Осыдан 
7 жыл бұрын ашылған мұра-
жайдың бір ерекшелігі – мұн-
дағы жәдігерлердің бәрі дер-
лік түпнұсқа.  Музей алдында 
бір кездері балықшылар кә-
деге жаратқан түйе шана, ат 
шана, шығыр тұр. Кемелер мен 
қайық тардың біразы осы жер-
ден «қоныс» тапқан.  Балалар 
әр әр жәдігерді қызықтап, ХІХ 
ғасырдағы орыс архитектурасы 
үлгісінің негізінде салынған 
музей ауласында біраз аялдады. 

«Балықшылар музейі»  за-
лында Социалистік Еңбек ері, 
Мемлекеттік сыйлық иегері 
атан ған балықшылар мен қоғам 
қайраткерлерінің портреттері, 

фотосуреттері ілініпті. Социа-
листік Еңбек ері Бақыт Рысқа-
лов қызмет жасаған кездегі арба, 
балықшылардың ау құралдары, 
шағын қайықтан бастап кеме-
лердің техникалық құралжаб-
дықтары жақсы сақталған. Бір 
қызығы, ғимарат ішінен атақты 
«Лев Берг» кемесіне көтерілуге 
болады. Аулада өткен ғасырда 
теңіз төсін тіле жүзген үш кеме 
тұр. 

Осыдан кейін қаладағы ба-
лық зауытына барып, халықара-
лық стандарт деңгейінде жұмыс 
істеп тұрған өндіріс орнымен 
танысты. Балық шаруашылығы 
саласының белгілі маманы 
Әділбек Әйімбетов негізін қа-
лаған кәсіпорын бұл күнде теңіз 

маржанын шет елге экспорттап 
отыр.

Өндіріс орнының меңге-
рушісі Берекет Боздақұлының 
айтуынша, зауыт 2013 жылдан 
бастап өнім шығарып келеді. 
Былтыр өнімдерін Қытай елі-
не шығаруға мүмкіндік алған 
зауыт бүгінде Ресей, Беларусь, 
Грузия, Польша мен Германия 
мемлекеттеріне өнімін жіберу-
де.

Қазір зауытта 40тан астам 
адам еңбек етуде. Жалпы өн-
діріс орны балықшыларды 
қосқанда жүзден астам адамды 
жұмыспен қамтып отыр. Зауыт 
биыл сыртқа жөнелтетін өнім 
бағасын 1 млрд теңгеге жеткізіп, 
табыс жағынан аудан бойынша 

«Аралтұз» АҚ кәсіпорнынан 
кейін екінші орынға шықты. 

Балалар зауыттағы жаңа 
технологияны қызыға тамаша-
лады. Мұнда балық аршитын 
құрылғы тоқтаусыз жұмыс 
істеп тұр. Одан шыққан өнім 
тазаланып, мұздату цехына 
жіберіледі. Саяхатқа қатысқан 
оқушылардың  көпшілігі осы
ған дейін аудан орталығында 
дүниежүзілік стандартқа сәй-

кес өнім шығаратын зауыт  ба-
рын білмегенін айтады. Қысқа-
сы, осыған дейін балықты тек 
қазанда көріп келген қала ба-
лалары үшін бұл бір танымдық 
тәрбиесі мол шара болды. 

Қала балаларының ауылға 
саяхаты түйінделер тұста ар-

найы барып, соңғы шаралары-
на куә болды.  «Қамбаш» оқу 
орталығының ішін думанға бө-
леген қалалық шәкірттер аудан-
нан барған қатарластарымен 
достасып алыпты.  Әр үйірме 
бойынша балалардың шеберлі-
гін шыңдаған ұстаздар балалар 
жасаған бұйымдардан көрме 
жасақтапты. Аралдағы №19 
мектепте технология пәнінен 
сабақ беретін Әлнұр Жарқын-
баев ер балаларды ағаш оюға 
баулыған. Шәкірттер әзірле-
ген балық бейнесі, ет салатын 
астаудың кішкентай түрі, кеме-
лер, түрлі аңқұстардың мүсіні 
көздің жауын алады. 

Орыс тілі пәнінің мұғалімі 
Лиза Досмамбетова – орта-
лыққа өзі сұранып келген 
мамандардың бірі. Матадан 
қуыр шақ пен  түрлі бейнелерді 
жасау ды хоббиге айналдырған 
ұстаз осы бағыттағы үйірмеге 
жетекшілік етеді. 

– Ине ұстай алмайтын ба-
лалар саяхат соңында іске 
кәдім гідей төселіп қалды. Қы-
зығушылықтары жақсы, білме-
генін сұрап, үйренуге талпы-
ныс білдірді, – дейді ол. 

Оқушылардың сурет өнері-
не бейімділігін бағалаған аудан-
дық оқушылар үйінің маманы 
Элмира Нұрашова қала балала-
рының  түсті үйлестірудегі қия
лының ерекшелігін атап өтті. 
Ол түстерді үйлестіру арқылы 
шағын текемет жасап шыққан 
шәкірттердің алар шыңы алда 
деген ойда. Құрт, ірімшік әзір-
лейтін үйірмеге жетекшілік 
еткен Рыскүл Ерімбетова мен 
балаларды нан өнімін әзірлеуге 
баулыған Марина Абдуллаева 
да шаһардан келген шәкірт-
тердің шаруаға ширақтығын 
сүйсіне айтады.   

Осы күні шара қорытын-
дыланып, облыстық «Рухани 
жаңғыру» орталығы дирек-
торының міндетін атқарушы 
Әлима Әбдіқалықова саяхатты 
ұйымдастырушыларға Алғыс 
хат табыс етті. Лагерь ауласына 
алау жағылып, оқушылар оны 
айнала отырды. Бұрынсоңды 
қаладан ұзап көрмеген балалар-
дың «Ауылдан адам көшкен-
мен, адамнан ауыл көшпейді...» 
деп әндеткені қызық көрінді 
бізге. Ымырттағы көл жағасын 
әдемі ән тербеп тұрды.

Жалпы, «Рухани жаңғы-
ру» бағдарламасы аясындағы  

«Өзекті ауыл өмірі, қарбалас 
қала тірлігі» атты жоба – өте 
сәтті бастама. «Қамбаш» олим-
пиадалық және қосымша білім 
беру орталығының маманда-
ры да ауыл тынысымен таны-
суға келген балалар үшін бар 
жағдайды жасады. Орталық 
басшысы Рахан Қалиев қала-
лық шәкірттердің демалысын 
қадағалап, бар шаруаның ба-
сықасында жүрді. 

Саяхаттан қайтар жолда 
оқушылар «Қорқыт ата» ке-
шенін аралады. Музей қызмет-
керлері, жалпы аудандағы мә-
дениет саласының мамандары 
шәкірттердің өмір тылсымын 
қобыз сарынынан іздеген баба 
жайлы танымын кеңейтуге ба-
рынша мүмкіндік жасады. Осы-
дан кейін кешендегі амфитеа-
трда халықаралық, республи-
калық жарыстарда жүлде алған 
жас жыршыжыраулардың қа-
тысуымен «Ұлы даланың көне 
сарындары» атты кеш өтті. Кө-
шеней Рүстембеков атындағы 
Жыраулар үйі ұйымдастырған 
концерт есте жоқ ескі заманның 
үнін бүгінге жалғаған шара 
болды.    

Ежелгі ұзандардың ізі қал ған 
өңірдегі Жыраулар үйінде қазір 
6 үйірме жұмыс істейді. Оларда 
тәлім алатын талапты жастар 
қазір түрлі байқауларға қаты-
сып, бағзы өнердің туын түсір-
мей жоғары көтеріп келеді. Ша-
рада балалар дәстүрлі өнердің 
көшін жалғаған қатарларының 
жырына қызықты, ұлы даланың 
үнін көңілге тоқыды.

Апта ішінде балалар ауыл 
тіршілігіне кәдімгідей төсел-
ді, ұлдар бақшадан өнім терді, 
жантақ шауып, мал жайғады. 
Елдегі қатарластарының күн-
делікті атқаратын шаруасына 
араласты. Қыздар кесте тігіп, 
жүн түтті. Бұрын өздері үстінен 
жолай өте қалса, самарқау ғана 
көз тастайтын жырақтағы жұрт-
тың жағдайымен танысты. 

Ең қызығы, қалаға қайта-
рында бойларын бір қимастық 
билеп, автобус терезесінен арт-
та қалып бара жатқан ауылға 
қайтақайта қарағыштай аттан-
ды. 

Алты күннің басты табысы 
да осы болса керек. 

Мұрат ЖЕТПІСБАЕВ,
облыстық «Рухани 

жаңғыру» орталығының 
бөлім меңгерушісі.

Ауылда өткен бір апта
Технология дамыған қазіргі уақытта қала мен дала-

ның айырмашылығы күн өткен сайын азайып барады. 
Әрине, ауылда шаһардағыдай тақтайдай жол, жүйткіген 
көлік, қайшыласқан адам нөпірін көре бермейсіз. Бірақ, 
ауыл бұрынғыдай   қаладан жаңалық күтіп, алаңдамайды. 
Алыс тағы ағайын еліміз бен әлемге қатысты соңғы ақпа-
ратты қала тұрғынымен бірдей біліп отыр. Бұл – әрине, 
соңғы технологияның жетістігі. 

Бірақ, шаһар мен шалғайда жатқан елді мекеннің тұр-
мысында әлі де өзгешелік бар. Жуырда облыстық білім 
басқармасының «Дарын» қосымша білім беру орталығы 
қала балаларына нағыз ауыл өмірін көрсету үшін «Рухани 
жаңғыру» бағдарламасы аясында «Өзекті ауыл өмірі, қар-
балас қала тірлігі» атты мектеп жеті күндік саяхат ұйым
дастырды. 

ДЕНСАУЛЫҚ

...Шығарма оқиғасы бірден 
басталып кетеді. Әңгімеде ав-
тордың, яғни, Нұрқанаттың түсі-
нен шошып оянуы – туындының 
экспозициясы. Туындыгердің 
әңгімесіндегі шығармашылық 
адамының жалғыздығы – бүгін-
гі күннің трагедиясы. Француз 
жазушысы Франсуа Мориак-
тың «Париж – миллиондардың 
жалғыздығы» деген сөзінің 
астарында түсінген адамға 
қаншама мұң жатыр десеңіз-
ші! Қоғамдағы жалғыздықтан 
күйзелген басты кейіпкердің 
Мәскеу ге қауіпті дерттен емде-
луге де жалғыз аттануының өзі – 
рухани жалғыздықтың көрінісі. 
Әңгіменің тақырыбы да – руха-
ни жалғыздықпен күрес. Идеясы 
– адамгершілікті ту ету, кісілік 
пен адамдықтан аттамай, адал 
өмір сүру, қолдан келгенше адам 
баласына жақсылық жасауға 
шақыру.

Иә, осынау жалған дүниеде 
адамзат баласы өз мұңымен, өз 
сезімімен, өз қайғыдертімен, өз 
сағынышымен, өз қуанышшат-
тығымен жалғыз екені ақиқат. 
Әңгіме тақырыбынан жүрек 
тітіреп, дүние дидарынан түңіл-
гендей жанды танитының рас. 
Бірақ, әңгіме сарыны біртебірте 
өзгереді. Бүгінгі қоғамда да тал-
түсте қолына шам ұстап «адам 
іздеген» Диогендей болып, адам 
іздейтін жандар бар екен. Ол – 
алты Алаштың ақын Ақұштабы. 
Қазақта ататегін айтып жат-
пайақ атынан алты Алаштың 
барлық баласы бірдей танитын 
жандар көп емес. Сол аздың 
ішіндегі бірегейі – Нұрқанаттың 
ақын апасы.

Түсінде ақын апасының өзі-
не қиналған кезде қол созға-
нын көрген Нұрқанаттың ойын 
ұялы телефонның дауысы бұ-
зады. Өмір дегеннің өзі – ғажа
йып тылсым сәттердің жиын-

тығы. Олай деуімізге себеп те 
жоқ емес. Нұрқанатқа телефон 
шалып отырған жан – түсінде 
көрген ақын апасы. Бұны пси-
хологияда телепатия дейтін бе 
еді? Адам миының бірбірімен 
кедергісіз кеңістікте табысуы. 
Махамбет: «Қаумалаған қарын-
дас, Қазақта бар да, менде жоқ» 
деп торықпайтын ба еді? Ауыз 
әдебиетінде де батырларға әр-
дайым көмек қолын созатын 
– қарындастар. Ел қорғаған ер-
лер алысқа аттанғанда да сы-
ртынан тілекші болып, тілеуін 
тілейтіндер де – қарындастар. 
Мәселен, «Алпамыс батыр» жы-
рындағы батырдың қарындасы 
Қарлығашты ала йық. Ол Ұлтан 
құлдың тепкісінде жүріп те Ал-
памыстың тілегін тілейді, аман 
есен келсе екен деп ағасы үшін 
Жаратқанға жалбарынады. «Ер 
Төстік» ертегісіндегі Күңке де 
Төстік қиналған уақытта көмек-
ке келеді емес пе? Өзіміз талдап 
отырған көркем шығарманың 
өзегіндегі ой да осы бағытта 
өрбиді. О бастан талант адамға 
таңдап қонатыны рас, өйткені, 
ақындар – өзгеше жаратылған 
тылсым сана иелері. Қоғамда 
адамгершілік тінін жоғалтып 

алдық па деп алаңдап отырған 
уақытта дәл осы тақырыпты кө-
теру – ерлікпен бірдей. Бас кей-
іпкері – күллі қазақтың төбесіне 
көтерген ақыны болса, шығарма 
жүгі одан сайын ауырлай түсері 
сөзсіз.

Әркім өзінің қара басының 
айналасынан шыға алмай, қары-

нына құл болып күн кешіп 
жүрген уақытта бойына 
елден ерек талант қонған 
ақынның қанатымен су сеп-
кен қарлығаштай болып, 
қиналған жанға моральдық 
көмек көр сетуі, матери-
алдық жа ғынан қолдауы 
оқыр манды селт еткізетін 
оқиға екені анық. Шығар-
маның түс көруден баста-
луының өзі де оқырманды 
өзгеше бір дүниетаным 
биігінен қарауға жетелейді. 
Зигмунд Фрейдтің түс тура-
лы жазбаларында «түс – бо-
лашақтың бұлыңғыр елесі» 
деп келетін де жолдар бар. 
Ал, қазақ халқы түске қатты 

мән беретіні белгілі. Ауыз әде-
биеті үлгілерінің қайсысын ал-
саңыз да «түс – түлкінің боғы» 
емес екеніне көзіңіз жететіні ай-
қын. Түс жору арқылы адамның 
алдағы өмірін, бүкіл тағдырын 
өзгертіп жіберуге болатынын 
айтқан қазақтың абыздары – әу-
лие. Еуропа жұртшылығы түс 
туралы зерттеулерге он сегізінші 
ғасыр дың соңында ғана келгені 
де белгілі.

Мәскеуде ота жасатқалы 
жатқан жастың болашағына 
алаңдаған ақынның «Жүрегім 
сезеді ғой, балам» деген бір ауыз 
сөзі оқырманның да жүрегіне 
салмақ түсіреді. Шындығында, 
ақын санасынан сергек сана бар 
ма әуелі осынау жалған дүние-
де? Содан да шығар, Нұрқанат та 
қаржысы толық төленіп қойған 
отаны жасатудан бас тартады. 
Нұрқанат сияқты талай жастың 
алғысын алып жүрген ақынның 
кісілік келбеті шағын ғана әң-
гімеде жақсы ашылған. Деректі 
әңгіме – эссе деуге келетін туын-
дыдағы оқиғалар өмірде орын 
алғандықтан, шығарманың өзіне 
тән ерекшелігі де жоқ емес.

Әңгімеде Мәскеуде аурухана 
төсегіне таңылған Нұрқанат бір 

кезек өткен өміріне көз жібереді. 
Сонда ол өмірден өткен әжесінің 
орнын басқан абзал адамның өз-
гелерден гөрі жанына жақыны-
рақ екенін мойындайды. Ақын 
апасымен тылсым бір сана биі-
гінде табысқандықтан ба, әй-
теуір, ерекше бір жақсы көру 
сезімі бар. Барлық адамның 
бәріне тән емес ғарыштық сезім 
– талантты адамның болмысына 
табиғат дарытқан айрықша қа-
сиет. Осынау киелілікпен ақын 
апасы оның сонау алыста, Ре-
сейдің астанасында, қиын хәлде 
жатқанын түйсініп, телефон ша-
лыпты. 

Бір қараған адамға ешқан-
дай ерекшелігі жоқ болып 
көрінетін оқиғаның жүректі 
аунатып түсіретін жері – алты 
Алаш мойындаған Ақұштап-
тың өзінен кейін гі жастардың 
өміріне алаңдап, аз да болса 
болашағына сәулесін түсіруге 
ұмтылуы. Осының өзі Абай ай-
тқандай, «жүректегі сәуленің» 
бар екенінің айғағы. Шіркін, 
барлық шығармашылық адам-
ның жүрегі осындай кең, ниеті 
ақ болса ғой...

Нұрқанат – типтік образ. 
Болған оқиғаға құрылғанымен 
де ақын Ақұштаптың адамгер-
шілігіне тәнті болған, оны өзінің 
идеалы еткен жастардың біреуі 
ғана. Ал, ақынның кісілік кел
бетіне ғашық жандардың аз 
емес екені анық. Өйткені, он 
сегіз мың ғалам жаралғалы, 
жердің үсті мен аспан астын-
дағы жалған дүние аталатын 
беймаза тірлікте осы миссиямен 
жер бетінде қаншама ақын ғұ-
мыр кешпеді дейсіз? Қаншама 
адамға саясы түспеді дейсіз? 
Олай болса, ақындар барда тір-
лікте мән бар. Ақындар барда 
адамнан адамшылық қасиет ал-
шақтай алмайтынын айқын та-
нытатын дәлел бұл. Қай кезде де 
«күтпеген қоңыраудан» жеткен 
лебіз жанды жадыратып, келе-
шек көкжиегіне жетелегей! Де-
ректі әңгіме – эссені оқығанда 
түйсінгеніміз осы болды.

Гүлзада НИЕТҚАЛИЕВА,
филология 

ғылымдарының кандидаты.
Атырау.

Жалғыздың 
жанын түсінер ақын ғана

Биыл ақын Ақұштап Бақтыгереева 75 жасқа толып 
отыр. Осыған орай журналист Нұрсұлтан Мықтыбайдың 
республикалық «Ана тілі» газетінде «Күтпеген қоңырау» 
атты деректі әңгімесі жарық көрген болатын. Бүгін оқыр-
мандар назарына аталған әңгімеге белгілі әдебиетшіғалым 
Гүлзада Ниетқалиеваның жазған пікірін ұсынып отырмыз.

Тұрғындардың есіне!
Жеке тұлғалардың мүлік салығы мен жер салығын 2018 жылға 

төлеу мерзімі  2019 жылдың 1  қазанына дейін

Жеке тұлғаларға меншік құқығымен тиесілі Қазақстан Рес
публикасының аумағындағы тұрғынжайлар, үйлер, саяжай құрылыс
тары, гараждар және өзге де ғимараттар, құрылыстар, үйжайлар жеке 
тұлғалардың мүлік салығын салу объектісі болып табылады. Жер са-
лығы бойынша  салық салу объектiсi  жер учаскесi, жер учаскесiне ор-
тақ үлестiк меншiк кезiнде – жер үлесi  бар тұлғалар болып табылады.

"Азаматарға арналған үкімет" мемлекеттік корпорациясы есепті 
жылдан кейінгі әрбір жылдың 1 қаңтарындағы жағдай бойынша ай-
қындайтын салық салу объектілерінің құны  жеке тұлғалар үшін 
тұрғынжайлар, саяжай құрылыстары бойынша салықтық  база  болып  
табылады.  Жер салығын айқындау үшiн жер учаскесiнiң және жер 
үлесінің алаңы салықтық база болып табылады.

Қызылорда облысы бойынша
Мемлекеттік кірістер департаменті.

Кірпіш сатылады
Керамикалық кірпіш сатылады (250х120х88мм). 
Мекенжайы: Қызылорда қаласы, Бейбіт-

шілік, 78Б. Байланыс телефондары: 87013359650, 
87770582469, 87772350747.

(6-4)

Екінші өмір сыйлаған

22 тамыз – Жәмила Рамазано
ваның екінші туған күні. Жет-
пістің желкенін керген кейуана 
«Коронарлы синдром» диагно-
зымен Қазалы ауданынан жедел 
ауруханаға жеткізілген. Дәрігер-
лер дер кезінде көмек көрсетіп, 
жүрекке ашық операция жасал-
ды. Күрделі отадан соң өмірге 
қайта келгендей әсерде. Қазір 
денсаулығы қалыпты.

– Ұзақ уақыт бойы жүрегім 
ауырып келді. Операция күрделі 
болды. Қазір өзімді әлдеқайда 
жақсы сезінемін. Мен 72 жас
тамын, алты баланың анасымын, 
немерелерім бар. Күрделі ота 
жасауға басқа қалаға барудың 
қажеті жоқ екенін айтқым келеді. 
Облыстық кардиоорталықта кә
сіби дәрігерлер жұмыс істейді. 
Оларға алғысым шексіз, менің 
өмірімді сақтап қалды, – дейді 
Ж.Рамазанова. 

Расында, қазір кардиология

лық ауруларға шалдыққан тұр
ғындарға басқа аймаққа са-
былудың қажеті шамалы. Орта-
лықтағы білікті мамандар соңғы 
10 жыл ішінде екі мыңнан астам 
адамның жүрегіне ашық опера-
ция жасаған. 

Жалпы, облыс тық кардиоор-
талықта коронаро графия, стент-
теу оталары жасалады. Ең тиімді 
деп инсульт немесе инфаркттің 
бірінші сағатындағы көмек сана-
лады, себебі бұл емдеуде барын-
ша елеулі нәтижелерге қол жет-
кізуге мүмкіндік береді, – дейді 
кардиохирургия бөлімінің меңге-
рушісі Берік Дәуітбаев.

Жүрек хирургиясы – ең қым-
бат медициналық қызметтің бірі. 
Бір науқастың операциясына 
мем лекеттен 7 млн теңге қаржы 
бөлі неді. Жалпы, алдағы үш жыл 
ішінде тегін медициналық көмек-
тің кепілдендірілген көлемін қар
жыландыруға 2,8 триллион тең-

геден астам қаражат қаралмақ. 
Бұл туралы Мемлекет басшысы 
ҚасымЖомарт Тоқаев Қазақстан 
халқына Жолдауында айтты. 
Міндетті әлеуметтік медицина-
лық сақтандыру жүйесінің іске 
қосылуымен дәрігерлер медици-
налық қызметтердің сапасы мен 
екі жақты жауапкершілік арта 
түседі.

Міндетті әлеуметтік медици-
налық сақтандыру жүйесінің не-
гізгі қағидаты – мемлекеттің, жұ-
мыс берушілердің және пациент-
тердің бірлескен жауапкершілігі. 
Әрбір азамат өз денсаулығы үшін 
жауапты болуы керек. Уақытылы 
скринингтен, тексеруден өту-
лері қажет. 2020 жылдан бастап 
КТ, МРТ, гормондық зерттеулер, 
ісік маркерлері сияқты қымбат 
зертханалық және диагностика-
лық зерттеу лер барлық сақтан-
дырылған азаматтар үшін, оның 
ішінде халықтың әлеуметтік әл-
сіз санаттары үшін ақысыз бола-
тыны қуантады.

Осылайша жаңа жүйенің ен-
гізілуімен медициналық қызмет-
тің сапасы артып, тұрғындардың 
өмір сүру деңгейі жақсара түс
пек.

 «СБ» ақпарат.

Құрметті 
қызылордалықтар!

Үстіміздегі жылдың 14 қыр күйегі 
сағат 10.00де қалалық мәдени және 
демалыс паркінде, дәстүрлі "Денсау-
лық фестивалі" өтеді.

Шара барысында, медициналық 
қалашықта тексерулер (УЗИ, ЭКГ, 
флюро автокөлігі, глюкометр аппа-
раттарының қызметі, қан қысымын 
анықтау, салмақ өлшеу, дәрігерлер 
кеңесі) жүргізіліп, «Денсаулық жәр-
меңкесі» (салауатты және пайдалы 
тағамдар, денсаулыққа пайдалы тауар
ларының сатылым көрмесі) өтеді.

«Қозғалыс, бұл – денсаулық!» 
ұра нымен халық арасында спорттық 
жарыстар (арқан тарту, қол күрес, гір 
тасын көтеру), йога жаттығулары, 
көпшілікке арналған көңілді концерт-
тік номерлер орындалады. 

Фестиваль жеңімпаздары түрлі 
номи нациялармен марапатталады.

Өз денсаулығыңызды – өзіңіз 
қор ғаңыз! Ендеше, Денсаулық фес
тиваліне қатысып, қоғамның белсенді 
мүшесі болуға шақырамыз.! 

Келіңіздер!

Кардиологияда «алтын сағат» деген ұғым бар. Жүрек 
санау лы сәтте сыр бергенде дереу әрекет жасалатын құнды 
уақыт бұл. Ал, науқастар жедел жеткізілетін бірденбір орын 
– облыс тық  кардиология орталығы. Ондағы білікті маман-
дардың еселі еңбегінің нәтижесінде жылына 200ден астам 
адамға ашық ота жасалуда. 



Нағи Ілиясовтің «Жауынгер 
жолы», Әлжаппар Әбішевтің 
«Жас түлектері» және Қасым 
Қайсеновтің «Жау тылында» 
аталатын туындысы қазіргі 
ұрпаққа бейбітшілік пен тату-
лықтың қадіріне жету керектігін 
ұғындырды. Аталған жазушы-
лар майдан даласында қасық 
қаны қалғанша қырқысып бір 
ерлік көрсетсе, көрген-білгенін 
жаңылмай кітапқа түсіріп екін-
ші рет батырлық танытты. Ал, 
Мұхтар Мағауин қыршын ер-
лердің панасыз қалған ата-ана-
сына қарап, жастайынан жетім 
болған баланы көріп, оқырман 
талғамынан шығатын туынды 
жазды. Ол   «Бір атаның балала-
ры» деп аталады. 

Автордың айтуынша, бұл – 
болған оқиға. Мұхтар Мағауин 
Жеңіс күні қарсаңында редак-
тордан ерлік жөнінде көркем 
очерк жазуға тапсырма алады. 
Ол бұрын журналистер назары-
на ілінбеген адам болуы керек 
еді. Тапсырманы орындамақ ни-
етпен журналист Мұхтар қала-
лық госпитальға тарта жөнеледі. 
Сонда бас дәрігерге мән-жайды 
айтып, майдангер Тоғрылмен 
танысады. Тоғрыл соғыс кезін-
де «мың  өліп, мың  тірілген» 
қазақ. Мұхтар осы жауынгердің 
ерлігіне тәнті болып, сол туралы 
очерк дайындайды. Алайда, бас-
шылық оның еңбегін ұнатпай, 
газет бетіне жариялауға қарсы 
шығады. Содан кейін Мұхтар 
Мағауиннің жолы тағы қалалық 
ауруханаға түседі. Осы жолы 
барғанда ол Тоғрылдың қасында 
қазақша сайрап тұрған бейтаныс 
жігітке көзі түседі. Әрі-бері ой-
ланып, не орыс я болмаса татар 
екенін ажырата алмайды. Ақы-
ры шыдамы таусылып Тоғрыл-
дың өзінен сұрағанда, ол соғыс 
кезінде ата-анасынан айырылған 
бірнеше баланың алыстағы қа-
зақ ауылына келіп, жаңадан 
туыс табуы туралы әңгімелеп 
береді. Осыдан кейін Мұхтар 
Мағауин сол ауылға табан тіреп, 
тұрғындармен өзі тілдескісі ке-
леді. Бұл ойын жүзеге асырып, 
шығарманың болашақ кейіп-
керлерімен жүзбе-жүз таныса-
ды. Міне, атал ған туындының 
тарихы осы  ған саяды. Әрине, 
автор кейіп керлердің есімін өз-
гертіп бер уі заңды. Әйтсе де, 
оқырманға айтар ойы мен берер 
тәлімі сол қалпында өзгермей 
сақталғаны жасырын емес. 

«Бір атаның балалары» бір 
мезетте әралуан оқиғаны баян-
дайды. Әңгіме әуелі аядай 
ауылға қазақтан өзге неміс, та-
тар, орыс сынды ұлттың ұлда-
рын әкелуден басталады. Одан 
кейін неміс Зигфрид, ағайынды 
Нартай мен Ертай және ұлты 
белгісіз Яковқа жеке-жеке тоқта-
лады.

Бірінші тармақта немістің 
тұқымы Зигфрид Вагнерді исі 
қазақтың жақтырмауы, оны 
тұрғындардың асырап алудан 
қашуы және өзекке теуіп, өгей-
лік көрсетуі сипатталады. Жау-
дан жалығып, соғыстан зәра-
зап болған халық бір жағынан 
немісті бауырына баспауды 
қалыпты жағдай санаса, екін-
ші жағынан бейкүнә сәбиге 
аяушылық танытты. Оның жа-
нарын жасқа толтырып, жетім-
дер үйіне апарып тастауға ары 
жібермеді. Бұл қазақтың қан-
дай жағдай болса да, жүрегінде 

жылылық оты өшпегенінен ха-
бар беріп тұрғандай ма, қалай? 
Жетімді жылатпаған ел емеспіз 
бе? Ақыры не керек, ауыл ішін-
дегі Ахмет ақсақал Зигфридті 
өз бауырына басып, бала етуге 
ниеттенеді. Көптің ішінен суы-
рылып шығып, өзгелер «ата 
жау» санап тұрған баланы үйіне 
алып кетеді. Ертесіне дін мен 
дәстүрді байланыстырып, бала-
ны сүндетке отырғызады және 
асықжілік ұстар тойын жасай-
ды. Осылайша күнді Зигфрид 
болып батырған ол, таңды Зекен 
Ахметұлы деп атырады. Сол сәт-
тен бастап Зекеннің өмірі қазақ 
ауылының тұрмысымен біте 
қайнасып кетеді. Алайда, ойын 
балалары Зекенді өзекке тебуін 
тоқтатпайды. Бірде қолындағы-
сын тартып алса, келесі күні әб-
ден мазаққа айналдырады. Он-
дай сәттерде асырап алған әкесі 
көмекке келіп, Зекенді құтқарып 
алушы еді. 

Хакім Абай «Адамның бір 
қызығы – бала» демей ме? Үш 
баласын соғысқа берген Ахмет 
қартайған шағында Зекеннен 
бар қызықты көреді. Оны керек 
кезінде жұмсап, өзіне қолқабыс 
етеді. Бірақ жұртшылық Зекен-
нің ауыл тұрғыны болып жүр-
геніне көндіккенімен, оны өз 
жұртым деп қабылдай алмайды. 
Жаудың баласы деген оймен әр 
ісінен кінәрат тауып, оның ауыл-
дан көшуін талап етті. Бұған 
бір балаға зар болып отырған 
әке көнсін бе? Үш баласынан 
өлідей, кейінгі ұлынан тірідей 
айырылғысы келмеген ол, Зекен-
мен бірге немістер көшіп келген 
аймақта тұруға мәжбүр болады. 
Зигфрид Ахметұлына арналған 
тарау осымен тәмамдалады. 

Жер бетінде адамдар пай-
да болғанда тағыны тізгіндеді, 
асауды бұғалықтады, құла дүзді 
қан жайлау, меңіреу даланы елді 
мекен етті. Ол кезде ру аласы, 
ел таласы болған жоқ. Жұрт те-
гіс шат-шадыман тұрмыс кешті. 
Өйткені, барлығы Адам ата мен 
Хауа ананың ұрпағы еді. Олар 
өздерін «бір атаның баласымыз»  
деп түсініп, жанжалдасуды біл-
мейтін. Неміс, орыс, қазақ деп 
бөлу Пайғамбарға шет, Аллаға 
жат саналатын.  Міне, баста-
пқы бөлімдегі оқиға оқырманға 
осындай ой тастайды. 

Кітаптың келесі тармағын-
да ағайынды Нартай мен Ертай 
туралы жазылады. Ондағы қос 
бауырдың бір-бірінен ажырап, 
туған ата-анасын үнсіз сағынуы, 
асырап алған отбасына бауыр 
баса алмауын оқыған жан әр күй-
лі сезімді бастан өткереді. Кейде 
бауырлар арасындағы сүйіспен-
шілікке сүйсінсе, енді бірде ере-
сектеу Нартайдың алғырлығына 
тәнті болады. Ал жүзіне жымия 
қараған жанды жақын тартатын 
Ертай бала көңілдің кіршіксіз 
таза болатынынан хабар беріп 
тұрған сыңайлы. Сондай-ақ, екі 
баланың орындалмаған арманы 
мен жүзеге аспаған жоспары кез 
келген адамды бейжай қалдыр-
майды. 

Нартай мен Ертайдың ара-
сы екі жас. Әуелгісі – сегізде, 
екіншісі – алтыда. Жастары 
кіші демесеңіз, екеуі де алғыр, 
тілалғыш. Бұған туған әкесінің 
жатпай, тұрмай кітап оқуы әсер 
еткен шығар, бәлкім? Бала көр-
генін қайталайды емес пе? Нар-
тай жаңа үйіне келгенде ең бірін-

ші кітаптар сөресін іздейді. Оны 
таппаған бойда өзінің туған үйі 
емес екенін сезіп, асырап алған 
ата-анасына жақын тартуы одан 
сайын қиындайды. Бір жағынан 
інісі Ертайды сағынуы құлазып 
жүрген жанына тағы бір жүк бо-
лады. Осыны оқыған оқыр ман 
бауырларды бір-бірінен бөлмеу 
керек еді деген пайымға келуі 
мүмкін. Бірақ оны ешкім әдейі 
жасамағанын естен шығармау ке-
рек. Қай жан болмасын артынан 
тұяқ қалып, шаңырағының оты 
өшпегенін қалайды емес пе? Сол 
себепті ауыл адамдары балапан-
дай үрпиісіп тұрған балаларды 
қалай болса да қамқорлығына 
алғысы келді. Оларға ізін басып, 
ісін жалғастырады деп сенім 
артты. Ұрпақ жалғастығы қазақ 
ұлты үшін айрықша мәнге ие. 
Жаугершілік заманда баласы өл-
ген ата-ана ұлым шейіт болды 
деп емес, артынан ұрпақ қалма-
ды деп жылаған көрінеді. Нар-
тай мен Ертайды екі отбасына 
берудегі негізгі себеп осы дер 
едім. Тым құрыса екі үйдің түтіні 
тоқтамасын деген ниет болған 
барлығында. Алайда, балалар-
дың туған қаласына деген аңса-
ры басылмады. Ес кірген сайын, 
жаңа ауылға үйренісе ме десе, 
керісінше жастары ұлғайған сай-
ын Алматыны армандап жүретін 
жайтқа жетті. Ақыры Алматыға 
апарар жолда бауырлар жан 
тапсырады. Қылышын сүйрет-
кен қыс оларды бір-бірін құ-
шақтаған күйі о дүниелік етеді. 
Иә, әр оқырман бұл жағдайдан 
соң жанында шат-шадыман жүр-
ген бауырының, маңдайына күн, 
самайына жел тигізбей, беттен 
қақпай өсіріп отырған ата-ана-
сының бағасына жетер,  бәлкім? 

Туындының соңғы бөлімінде 
ұлты белгісіз Яков жөнінде баян-
далады. Ол да басқалар сияқты 
бөтен ауылға бірден үйреніспей-
ді, әрине. Алғашқы күндері тұ-
йықталып, тасбауыр болуға шақ 
қалады. Айтпақшы,  Яковқа да 
ата-анасы Жақып деп қазақша 
есім береді. Бұл оның қазақ бала-
ларына біртабан жақын болуына 
сеп болады. Жақып соғыс салда-
рынан, дәл жанынан атылған жа-
рылғыштың дүмпуінен саңырау 
болып қалған. Сондай-ақ, сол 
сәтте ата-анасынан айырылып, 
жығылған үстіне жұдырық бо-
лып жетім атанады. Періштесі 
қақты ма қайдам, әйтеуір Жақып 
өзіне өгейлік танытпайтын 
Сақып пен Көбегеннің шаңы-
рағына келеді. Көбеген – көпті 
көрген кісі. Баланы әртүрлі ер-
тегімен елітіп, өзіне баурап ала-
ды. Кейін Жақыптың қазақшасы 
жақсы жаққа өзгеріп,  өзі де бір 
үйдің арқасүйер әкесіне айнала-
ды. 

Осылайша аталған туынды 
бір заманда туып, бір дәуірде ер 
жеткен жасөспірімдердің әртүр-
лі тағдырын бейнелейді. Кітапта 
кейіпкерлердің балалық шағы 
ғана емес, кейінгі өмірінен де 
мәлімет берілген. Мәселен, Зиг-
фрид совхоздың бас зоотехнигі 
болған, ал Яковтың бес баласы 
бар әрі ол бұрынғыдай мылқау 
да, саңырау да емес. Қазақ жұр-
ты Нартай мен Ертайды да естен 
шығармаған. Олар үшін ар-
найы мола қазып, құлпытасына 
«Ағайынды Нартай және Ертай 
Арыстанбековтер» деп жазған. 

Мұхтар Мағауин «Бір ата-
ның балалары» кітабының 
нүктесін «Көкейімдегі сурет-
терді ептеп тұздықтап, повесть 
пе, әңгімелер циклы ма, әлде  
тіпті, роман ба, әйтеуір бірдеңе 
жазып тастадым. Журналист 
шықпады, бәлкім жазушы бо-
лып кетермін» деп қояды. Бай-
қасаңыз, автор шығарманың 
оқырманның көңілінен шыға-
тынына толыққанды сенім біл-
дірмейді. Әйтсе де, мен аталған 
туынды талай жанның жүрегіне 
жылылық, махаббат, бауырмал-
дық, елжандылық се зімін ұяла-
тады деп айтар едім. Ең басты-
сы, осы туындыны парақтаған 
жан жұмырбасты пендені нәсілі-
не, дініне, түрі мен тегіне бөл-
меу керектігін ұғынатындығы 
анық. Одан қалды барлығымыз-
дың бір өзеннің арнасы, бір ата-
ның баласы екенімізге көзі жетуі 
де ғажап емес. 

Маржан 
ҚҰРМАНҒАЛИЕВА,

журналист.

БАС ДИРЕКТОР
Аманжол ОҢҒАРБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)

әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

КІТАП ОҚЫҢЫЗ

Бір өзеннің арнасымыз, 
бір атаның баласымыз

Біз сұрапыл соғысты көр медік. Аналардың баласын 
жоқтаған зарлы мұңын есті медік. «Қара қағаз» алып, 
азан-қазан болған ауылды да білмейміз.  Тек ата-бабала-
рымыз басынан өткерген зұлмат жылдармен жазушылар-
дың еңбегінің арқасында таныспыз.

Дүйсенбек АЯШҰЛЫ.

ОҚЫРМАН ОЛЖАСЫ

Өзіндік айтары бар, қоғамда 
орын алып жатқан оқиғаларға 
ақиқи үн қоса алатын заманда-
сымыздың қарапайым қалпын 
үзік-үзік ой-пікірлерінен ұққан 
жан едік. Осылайша адами әлемі-
не алыстан қарап жүрген біз енді  
Сағыныштың жан дүниесіне «Сы-
рұя» жыр жинағы арқылы жақын-
дай түстік.

«Адамның сыры көзінен көрі-
ніп тұрады» дейді болжағыштар. 
«Көз – жан айнасы» деген де бар. 
Осының дұрыстығына сенбеймін, 
себебі «адам аласы ішінде» де-
генді де қазақ айтқан. Ал, ішіңді 
тысқа алып шығатын – сөз. Енде-
ше, ақынның сыры – өлеңде. Сағы-
ныштың жан дүниесіне жақындай 
түстік деуіміздің мәні сол.

Жинақта ақын осы заман-

ның санасы сара, болмысы таза 
адамының бейнесін бедерлеген. 
Сонымен қатар, ол – рухани бай 
бейне. Арманшыл, күйрек емес, 
күрес керлік қуаты мол. 

Мендік үміт жетеді 
ғасырларға,

Елес болма, алтыным, 
асыл арман.

Сын сағатта
төзімім төгілмеген,

Қиын шақта шыдамым 
таусылмаған, – 

бұл шынайы сөзді ақынның өзі 
дейін бе, бүгінгі жас буынның 
жиынтық бейнесі дейін бе, қай-
сымен болса да іштей келісесіз.

Сағыныш ақын қо ғам мен 
өмірдің көлеңке жағына көп үңіл-
мейді. Барлық нәрсе нің әдемілігін 
көруге құштар. 

Кеш ымырттығымен,
Көл тұнықтығымен,
Қыз қылықтығымен
Әдемі.
Ел ғұрыптығымен,
Ұлт ұлықтығымен,
Жел тынықтығымен
Сән еді...
Қадыр ақынның «Барлық пәле 

көзің менен көңілде» дейтіні бар 
еді. Шынында біз қандай көзбен 
қарасақ, айналамыз да сондай бей-
немен қарайтын болса керек.

Жалпы, менің айтпағым Сыр 
ақындары өз қатарынан тағы бір 
есімге талассыз орын беретін 
шығар деп ойлаймын. Бұл күмәнім 
емес, қуана айтып отырған сөзім.

Кітап 500 данамен жарық көрген.

«Сырұядан» қанат қаққан 
жібек жыр

Қазалылық ақын қыз, мектеп мұғалімі Сағыныш Мұхитқы-
зының есімі әлеуметтік желі қолданушыларына жақсы таныс.

Құрметті оқырман!
Облыстық «Сыр бойы» және «Ақмешіт 

жастары» газеті жалпыхалықтық латын қарпіне 
үйретуді бастады. Бүгін сабақтың – он екінші күні.
Сонымен Қызылорда облысының тілдерді оқыту 

орталығы мамандарының Қазақ әліпбиін латын графи-
касына 2025 жылға дейін кезең-кезеңмен көшіру жөніндегі 
республикалық іс-шаралар жоспарын жүзеге асыру мақ-
сатында дайындаған «Жаңа қазақ әліпбиінде жазуға дағды 
қалыптастыратын жұмыс дәптерін» белсенді орындауға 
шақырамыз. Ұсынылған әдістемелік құрал латын графикасына 
негізделген қазақ әліпбиінің әріптерін жазуға үйретеді. 
Графикалық тапсырмаларды орындау арқылы тіл үйренуші 
әріптерді дұрыс жазуды және олардың байланысын ажыратуды 
меңгереді. 

Берілген тапсырмалардың жауаптарын tilortalyk_kzl@mail.
ru (тел.: 70-06-81) электронды поштасына жолдап, марапатқа ие 
болыңыздар!

Qurmetti oqyrman!
Qyzylorda oblysynyń tilderdi oqytý ortalyǵy mamandarynyń 

Qazaq álipbıin latyn grafıkasyna 2025 jylǵa deıin kezeń-kezeńmen 
kóshirý jónindegi respýblıkalyq is-sharalar josparyn júzege asyrý 
maqsatynda daıyndaǵan «Jańa qazaq álipbıinde jazýǵa daǵdy qa-
lyptastyratyn jumys dápterin» belsendi oryndaýǵa shaqyramyz. Usy-
nylǵan ádistemelik qural latyn grafıkasyna negizdelgen qazaq álip-
bıiniń áripterin jazýǵa úıretedi. Grafıkalyq tapsyrmalardy oryndaý 
arqyly til úırenýshi áripterdi durys jazýdy jáne olardyń baılanysyn 
ajyratýdy meńgeredi. 

Berilgen tapsyrmalardyń jaýaptaryn tilortalyk_kzl@mail.ru (tel.: 
70-06-81) elektrondy poshtasyna joldap, marapatqa ıe bolyńyzdar!

Jumys dápteri
Aty-jóni:__________________________________________________

Jj
1.Áripti  jazyńyz

J________________________________________________________
____________________________________________________________
_____________________________________________________________

j_________________________________________________________
____________________________________________________________
_____________________________________________________________

2. Sózderdi oqyńyz. Qajetti áripti jazyńyz.
Kό_ek, _ylqy, _ýa, _aılaý, _aýyn, qon_yq, á_e, _úzim, _úzik, _uldyz, 

_apyraq, _ańǵaq, _umyrtqa, _alaý, _apalaq.

3. Sóilemdi kóshirip jazyńyz.

Jaılaýda at jarysy ótýde.
____________________________________________________________
____________________________________________________________
_____________________________________________________________

Janattyń aty jelden júırik
____________________________________________________________
____________________________________________________________
_____________________________________________________________

Jarastyń jorǵasy myqty
____________________________________________________________
____________________________________________________________
_____________________________________________________________

4. Sýretterdi sıpattap sózben jazyńyz.

____________________________________________________________
____________________________________________________________
____________________________________________________________
____________________________________________________________

5. Sýretti sıpattańyz.

____________________________________________________________
____________________________________________________________
____________________________________________________________
____________________________________________________________
____________________________________________________________

LATYN QARPІN ÚIRENEMІZ

Шараның басында Нұр-Сұл-
тан қаласынан келген ақпараттан-
дыру және байланыс басқармасы-
ның инженері, көліктегі полиция 
департаментінде полиция аға лей-
тенанты болып қызмет атқаратын 
Айдос Қожахметов барлық қаты-
сушыларға сәттілік тіледі. 

Тартысты бәсекеде барлық 
сайысқа қатысушылар жанды да-
уыста ән шырқады. Адам өмірінің 
қауіпсіздігін сақтап, әрдайым 
қылмыстық әрекеттердің алдын 
орайтын тәртіп сақшылары өнер-
ден де алыс емес екен.

Қазылар алқасының ше ші-
мімен «Дуэт» номинация сы бо-
йынша 1-орынды Атырау об-
лысы полиция департаментінің 
қызмет керлері жеңіп алса, біздің 
облыс тың полиция департаменті 
2-орынды, Ақтөбе облысының 
мамандандырылған күзет қызметі 
басқармасы 3-орынды еншіледі.

Ал, «Трио» номинациясында 
жеңіс тұғырынан Қызылорда об-
лысының полиция департаменті 
көрінсе, 2-орынды Ақтөбе облы-
сының мамандандырылған күзет 
қызметі басқармасы, 3-орынды 
Батыс Қазақстан облысының по-
лиция департаменті өзара бөлісті. 

«Квартет» номинациясында Ба-
тыс Қазақстан мен Қызылорда об-
лысының полиция департаменті 
үздік деп танылды.

Қарағанды, Тараз және Қызыл-
орда қалаларында өткен өңірлік 
фестивальдардың жеңімпаздары 
Петропавл қаласында 14-16 қа-
занда өтетін республикалық қо-
рытынды фестивальға қатысады.

Фестиваль 
жеңімпаздары анықталды

Сыр өңірінде өткен «Әр жүректе – туған жер!» өңір-
лік патриоттық әндер арт-фестивалі өз мәресіне жетті. 
«Жастар жылы» аясында сақшылар арасында өткен фес-
тивальда 5 облыстан және Нұр-Сұлтан қаласынан келген 
жас қызметкерлер өнер көрсетті.
Шынар БЕКБАН.

Талапкерлер назарына!
М.Мәметова атындағы Қызылорда педагогикалық 

жоғары колледжі 2019-2020 оқу жылына сырттай оқу бөліміне 
«Мектепке дейінгі тәрбие және оқыту», «Әлеуметтік-мәдени қызметі 
және халықтық көркемдік шығармашылығы» мамандықтарына талап-
керлерді қабылдайды.

Мектепке дейінгі мекемелерде талап етілетін біліктіліксіз қызмет 
атқарып жүрген жоғары педагогикалық немесе педагогикалық арнау-
лы орта білімі бар мамандар үшін қысқартылған оқу түрі (1,5 жыл) 
қарастырылған.

Құжаттар 20 қыркүйекке дейін қабылданады.
Оқу мерзімі: 2 жыл 10 ай. 
Оқу ақысы: 90 000 теңге. 
Колледждің мекен-жайы: Қорқыт ата көшесі № 9, тел.: 8 (7242) 

26-12-90.
Қабылдау комиссиясы.

(ҚР Білім және ғылым министрлігінің Білім және ғылым саласындағы бақылау комитеті 
Қызылорда облысының білім саласындағы бақылау департаментінен 2018 жылдың 20 ақпанында 

